
Жинақты құрастырушы Тыныштық (Есен) Орынбеков. 

ССРО Журналистер одағының мүшесі. 

А Л Ғ Ы С Ө З 
Жәкен Байтуов Арқанның айтулы айтыс ақындарының 

бірі. Шет өңірін құраған Биатаның ішінен бүгінде Абай-
ға дейінгі поэзияның шыңы аталып жүрген, философ ақын 

Шортанбай өмір сүрсе, оның ізбасары да жеткілікті еді. 
Шортанбай малын шығындап, болыс болғандарды алғаш-

қы сынаушы боп, Абайға жөн сілтеген екен. Сол Шор-
танбай туған топырақта ойы қазаққа кеткен Қақпан ақын, 
Күмісбек молла-ғұмыр кешсе, күні бүгін жөні түзу 
бағасын ала алмаған Қарамеңде, Ақтентек сері дүниеге ке-
ліп, елін тамсандырған екен. 

Жәкен ақынның алдында отызыншы жылдары сұмдық-
тар кезінде мезгілсіз дүниеден өткен Дия қажы, Бабас, 

Түсетай, Оқа, Тоқсантайдың Қапасы тәрізді оңшақты 
ақын бар еді. Олардың реалистік поэзиясы, өмір шын-
дығын аяусыз да боясыз көрсете алуы Жәкен ақынға әсер 
етпей қоймағаны анық. 

Жәкен Байтуов ескінің көне көздерін де молынан жет-
кізушінің бірі. Оның орындауындағы «Сал-сал», «Нау-
рызбай» қысаларын бала кезімізде естіген едік. Көне ше-
жірені құлаққа құйып, ертегі-жырын шексіз жырлаған 
осы ақындардың бүгінгі көңілі ояу интеллигенцияға беріп 
кеткені өлшеусіз. Көңіл ояулықта сол ақындар көтеріл-
ген әдебиеттегі биіктік солардың өмір тауқыметін тарта 

жүріп, біз жетсінші деп тосқан иығының арқасы. 
Жәкен ақынның шығармаларының бір шыңы—«Саржан 

—Бодық» поэмасы. Мұны ауызша түрде 1951-52 жылы 
қысында біздің үйде әкеме сынатпақ боп (әкем редактор) 
жырлағаны есімде. Әкей «Саржанды» асыра мақтаған 
екенсің, мұныңды менен басқа ешкім естімесін», — деп 
Кенесары атына байланысты талай аяулы азаматтың қу-
ғынға ұшырағаның ескерткен. Мұнан кейін ақын Саржан 
бейнесіне біраз «талапқа» сай өзгерістер енгізгенін бай-
қадым. Саржан мен Кенесары — қазақ халқының ұлт ба-
тырлары. Олардың ауыл арасының мықтысынан гөрі 
алапатының да, көркем бейнесінің де жоғары болуы да-
усыз. Олар атына күйе жағуға келмейтін жарқын да 
қасиетті бейнелер. 

Айтыс ақыны Жәкеннің, Жамбыл, Нүрпейістер тірі ке-
зінде 1943 жылы өткен І-республикалық айтыста бірінші 
орын алған Арқаның дүлділі Маясармен қақтығысуы 
оның аса таланттылығының белгісі. 

Ақын 1932 жылы қырғын аштықтан, 1937 жылы зо-

балаңнан, соғыстың ауыр зардабынан тірі қалған халқын 
өміршеңдікке шақырып, ұлы даланың ұлы мәдениетін сақ-
тап қалуға тырысқанын біз кезінде аузынан естісек, ен-
дігі буын өлеңдерінен көрер деген үміттеміз. 

Ел мәдениетіне енді-енді ғана көңіл бөліне бастаған 
шақта жер-жерде ғұмыр кешкен осындай ақындар еңбе-

гін облыстық, аудан мектептері көлемінде оқытуды жолға 
қою қажет. Ешкімнің өзін танымай, өзгеге үлгі айта алмай-

тыны анық. 

Кәмел ЖҮНІСҰЛЫ. 
ССРО Жазушылар одағының мүшесі. 

ЖӘКЕН АҚЫН 
Сарыарқа ежелден халық таланттарына бай өлке. Мұн-

да елді аузына қаратқан жалынды жырлардың, аталы 
нақыл сөздердің, шертпе, төкпе күйлердің небір тарлан-
дары өмір сүрген. Күні кеше ғана 110 жылдығы тойлан-
ған халық ақыны Маясармен үзеңгілес болған Болман, 
Жылқыбай, Шашубай сияқты айтыскер ақындар қатары-
на Жәкен Байтуов та қосылады. Ол кезінде өз заманы-
ның ащысы мен тұщысын жырлаған, сонысымен халық 
ауыз әдебиетінің ұлттық байлығына үлес қосқан жан. 

Талас-тартысы, қуаныш, реніші мол талай жиындарда, 
алқалы топтарда өз тұстастарынан дараланып, суырылып 

алға шыққан ақын. Уытты тілімен езуші топтардың ме-
селін қайтарар, жерге қаратар сөздерден жыр жолдарын 
төгіп-төгіп жіберіп, өзін қолдаған, желеп-жебеп отыратын 
халқының намысын қорғай білді. 

Жәкен Байтуов 1891 жылы бұрынғы Қарағанды облы-
сы, Шет ауданына қарасты Шаруатеңеу деген жерінде 
дүниеге келген. Жастайынан ойын-сауыққа, өлең-жырға 
әуес болады. Жаз жайлауға, қыс қыстауға көшіп, малын 

бағып, тіршілік кешкен қазақ халқының ауыз әдебиеті 
сыры кетпеген, шашауы шықпаған сыр сандықтарға, яғ 
ни атадан балаға мирас болған шығармаларға бай екендігі 
белгілі. Осынау байлықтан нәр алған Жәкен де дүниенің 
құбылмалы, аумалы-төкпелі кездерін жырлаған қисса-
ларды, эпостық жырлады, термелерді жатқа айтып, жа-
дына көп сақтаған. Ел арасына жыршылығымен, суырып 
салма ақындығымен таныла бастаған ол қай ауылдың 
түтіні түзу шығып, той-думан болып жатса сонда жүрді. 
Солардың ортасына барып, Октябрь нұрымен нұрланған 
қарапайым халқының қол жеткізген табыстарын, жаңа 
лептің самал желін асқақтата, шабыттана өз жырына қос-
ты. Алғашқы колхоздастыру, қауымдасу жылдарында 
шығарған өлеңдері арқылы елінің әрдайым партия мен 
үкіметіміздің әкелік қамқорлығының арқасында өсіп-өр-
кендей беретіндігіне сенім білдіреді. Сонымен бірге 
ақынның «Саржан-Бодық», «Бөрте батыр», «Көкжай-
дақ», «Ақсерке мен Бөрі батыр» атты бірнеше поэма-
лары бар. Бұл поэмалар халқымыздың бастан кешірген, 
«Ақтабан шұбырынды, алқакөл сұлама» тарихи кезеңде-
рінен сыр шертеді. Әсіресе «Көкжайдақ» поэмасы X V I I -

XVIII ғасыларда Ноғайлызаманы мен Х V І І І - Х I Х ға-
сырларда Жоңғар шапқыншылығына қарсы жанқиярлық -
пен күрескен қазақ халқының ерлігін баяндайды. Сон-

дай-ақ мұнда қоғамның басты тұлғасы сонау қанға бөккен 
қаралы жылдары «елім, жерім» деп ұран тастаған Шет 

өңірінің боздағы Сазанбай батырдың қалмақтардың жау-
гершілігіне қарсы шыққандағы көзсіз батырлығы да өзі-
не тән ерекшелігімен баяндалады. 

А қ ы н н ы ң көптеген шығармалары көзі тірісінде (1962 
жылы қайтыс болған) аудандық , облыстық газет бетте-
рінде жарық көрген. Бірқатары Қ а з а қ С С Р Ғылым ака-
демиясы М. О. Әуезов атындағы Әдебиет және өнер инс-
титутының халық творчествосы бөліміне өткізілген. 1965 
жылы Қарағанды облыстық «Орталық Қазақстан» газе-
тінің бір нөмерінде халық ақындарының ішінде жұртшы-
лыққа таныстырылмай келген ақындар жөнінде жазылған 
мақалада былай делінген болатын: «Бұлардың еңбегін ес-
керсек, еңбегі Алатау аспанында өзекті масштабқа ие 
болмаса да, өз аудиториясында еленген, құлаққа сіңген 
туындылар. Бұлар деп отырғанымыз "ауыл ақыны", «ау-
дан ақыны» атанған халық поэзиясының қарапайым да 
еңбекқор өкілдері. «Тас — түскен жеріне ауыр» демекші, 

өз елінің құрметіне бөленген, бірақ одан ұзап кете алма-
ған көркем сөз шеберлерінің қалдырған мұралары көптеп 

саналады». 
Бұдан кейін де Жәкен және басқа да ақындарымыздың 

өмірі мен творчествосы зерттеліп, кеңінен тарай қойды 
дей алмаймыз. 

Қаз ір жариялылықтың жарық сәулесінен шуақ, ала 
отырып, ұмыт бола бастаған ақын Жәкен Байтуовтың 
мұраларын, арабшадан қазақшаға аударып, халқына қай-
та оралту басты міндетіміз. Кезінде Маясар, Болман, 
Жылқыбай, Тұңғышбек Дәлмағанбетов сынды ел ақын-
дарымен сайысқа түскен. 

1981 жылы « Қ а з а қ қолжазбаларының ғылыми сипатта-
масы» деген жалпы атпен оқырмандар қолына тиген бо-
латын. Осында ол кісінің кейбір шығармалары саяси, 
әлеуметтік тұрғыдан зерттеліп, жақсы деген бағаға ие 
болған. 

Қ Ұ Р А С Т Ь І Р У Ш Ы Д А Н 

Еліміздің елдігін, жеріміздің кеңдігін, ердің ерлігін, 
батылдығы мен батырлығын, халқымыздың тарихы мен 
тағдырын, арманы мен үмітін, ақылы мен парасатын, ға-
сырлар үнімен сабақтасып жатқан жыр-дастандарын өз 
қалпында сақтап, кейінгі ұрпақтың керегіне жаратуға 
ұсынуы Жәкен ақынның асқан білгірлігін көрсетеді. О қ у 
мен білімі жоғары болмаса да табиғатынан талантты, ұш-
қыр ойлы, зерделі де зеректі өлеңдері мен поэмалары, 
әзіл-сықақтары дәлелдей түскендей. Оның өзімен бірге 
жүріп, талай айтысқа қатысқанын көздерімен көрген қа-
риялар Жәкен дегенде жалықпай айтатындарын қайтесіз. 

Мен ақын Жәкен Байтуовтың есімін 1967 жылы естідім. 
Онда Шет аудандық «Ильич Туы» газетінде жұмыс іс-
теймін. Бір күні редактор марқұм Ескендір Тәженов ер-
теңгілік лездеме үстінде газеттің бірінші мамыр айына 
өлең керек екенін айтты. 

— Ертеректе жазылған, осы өңірдің тумасы ақын Жә-
кен Байтуовтың өлеңі бар. Көлемі көп. Қысқартуға қо-
лың бармайды. Егер ықшамдап жарияласақ , қалай бола-
ды, — деп көпке ұсыныс тастады. 

— Ақынның өлеңін маған тапсырыңыз, — дедім мен. 
— Өте орынды. Осы жігітке беру керек. Ақындардың 

өлеңін көп оқиды, — деп жігіттер үзіле қалған әңгімені 
жалғады. Сол-ақ екен, екі дәптердің беті толған өлең қо-
лыма тиді. 

Сол күні ақын Жәкен Байтуовтың өлеңіне әріп қатесі-
нен басқа ешбір өзгеріс енгізбей, машинкаға басып, ре-
дакторға тапсырдым. Ол кезде не көп, қаулы көп. Осын-
дай көп қаулының бірі келді де, дайын тұрған ақын өлеңі 
басылмады. Тілінің жатық , ойының ұшқыр екенін сонда 
аңғардым. Бірде Ақсу-Аюлы селосының орталығындағы 
клубта (қаз ір жасөспірімдердің спорт мектебі) партия мен 
соғыс ардагерлерінің слеті болды. Онда «Шет» совхозы-
нан келген ақын Тұңғышбай Дәлмағанбетов өз өлеңдерін 
оқыды. Сөзінің соңында: 

— Ш е т ауданының тарихы өте көп. Оны зерттеу керек. 
Бұл өңірде асқан дарынды күйшілер, ж ы р нөсерін тө-
гілткен ақындар, ел бастаған батырлар болған. Сол ақын-
дардың бірі — Жәкен Байтуов жөнінде айтпақпын: 

Наршөккен созылған тау Арқадағы, 
Кеп шөккен түйе дерсің қарадағы. 

Шудасын желбіретіп жая салған, 
Жоғалған түйем дерсің анадағы. 

Көк құрақ, ащы жусан, бетегелі, 
Баялыш, тобылғы мен тікенегі. 

Ақ қайың, тал мен шілік, қарағаны, 
Аршасы, тау жуасы, ақ көдесі,— 

деп сөз арасында осы бір өлеңін оқығаны есімде қалды. 
Ақын Жәкен Байтуовтың «Бері батыр», «Саржан-Бо 

дық» поэмаларымен қатар, «Көкжайдақ» поэмасы хал-
қымыздың бастан кешірген, «Ақтабан шұбырынды, ал-
қакөл сұлама» тарихи кезеңдерінен сыр шертеді. Бұл поэ-
ма X V I I - X V I I I ғасырларда жоңғар шапқыншылығына 
күрескен қазақ халқының ерлігін баяндайды. 

Ақын Жәкен Байтуов бұл шығармасын 1932 жылы Сер-
харин Әбділда деген қарттан естіп, хикая етіп жазған. 

А Н Н О Т А Ц И Я С Ы . Түлек батыр бастаған қалмақ бас-
қыншылары тұтқиылдан қазақ еліне шабуыл жасайды. 
Екі елдің арасында қырғын соғыс болады. Қазақ елі ба-
сым күшке төтеп бере алмай, жеңіліс табады. 

Сыр бойынан Сары-Арқаға қарай жаяу жалпы жөңки-
ді. Маңдайы күнге күйіп, табаны тасқа тиеді. Қ а з а қ та-
рихында бұл қиындық кезеңді «Ақтабан шұбырынды, 
алқакөл сұлама» деп аталған. Шаруашылықтан күйзел-
ген қазақ елі біраз ес жинап алғаннан кейін жаудан кек 
алудың қамын ойлайды. Сазанбай батыр Ташкенттің 
бегдер бегінде Теке жәуміт тұқымды Көкжайдақ тұлпар 
барын естіп, сол тұлпарды алуға Ташкентке аттанады, 
қасында жас батыр Орынбай да болады. Ташкентке кел-
ген соң, Орынбайды бір жерге қалдырып өзі түн ауған-
да бегдер бегінің сарайына кіріп, күзетшіні өлтіріп, Көк-
жайдақты алып шығады. Орынбай батыр екеуі қайта ел-
ге тартады. Елге келген соң Сазанбай батыр жұртты жи-

нап, Көкжайдақтан тұлпар тұқымын өсіріп, қалмақтан 
кек алатынын айтады. Онысын Қашқынбай сияқты аға 
батырлар қоштайды. Сазанбай Көкжайдақты үйірге са-
лып, жылқыны өзі бағады. Бір жылдан соң биелер құ-
лындайды. Бірақ көп құлындардың ішінен біреуі ғана ті-
рі қалады. Сазанбай қапыда жау қолына түсіп, Орынбай 
мен қоштасқаны сөз болады. Поэманың құрылысы 11 бу-
ынды қара өлең, бұрып жарияланбаған. 

Алғашқы сөзі. 
Тартысқан ерте кезде қазақ-қалмақ, 
Егесіп, жеңген жағын шауып алмақ. 

Соңғы сөзі: 
Сарқылмас қор, ұмытылмас, жыр боп қалды, 
Ерлердің елімізге салған жолы, 

Поэма 1945-46 жылдары жазылған. 
Ақынның бұл поэмасы бір қатар еңбегімен бірге Қазақ 
С С Р Ғылым академиясы М. О. Әуезов атындағы өнер 
институтының халық творчествосы бөліміне өткізілген. 

1981 жылы «Қазақ қолжазбаларының ғылыми сипатта-
масы» деген шыққан кітаптың №3 саны оқырмандар қо-
лына тиген болатын. Осы кітаптың 74-бетінде Жәкен 
Байтуовтың «Көкжайдақ» поэмасы туралы үзінді берген. 

X X X 
Жинаққа ақынның сықақ өлеңдері, Маясар ақынмен 

айтысы, оны көзі көргендердің естеліктері, әр кезеңде 
шығарған өлеңдерімен қоса «Бөрі батыр», «Саржан-Бо-

дық» поэмаларын оқырманға ұсынып отырмыз. Амал не-
шік, ақынның көптеген шығармалары арап әрпімен жа-
зылғандықтан қол жазбаларын аударып жариялауға мүм-
кіндік болмады. 

Алдағы уақытта Жәкеннің толық жинағын баспа бе-
тіне жариялап, іске асыру төл ісіміз. 

Тыныштық (Есен) О Р Ы Н Б Е К О В , 
С С Р О Журналистер одағының мүшесі. 

Ақын Ж Ә К Е Н Б А Й Т У О В Т Ы Ң 
баласы Ж А Қ С Ы Л Ы Қ Ж Ә К Е Н Ұ Л Ы 

Ә К Е М Ж А Й Л Ы Е С Т Е Л І К 

Уақыт тез өтеді екен. Күні кеше ғана әкем Жәкеннің, 
мойнына асылып, оның мейірлене сүйгені әлі есімде. 
«Әке—асқар тау, ана—бауырындағы бұлақ», — деп тегін 
айтпаған ғой. Әкенің ақ тілегін орындау кімге де болса 
парыз. Әкем Жәкеннің атын ауылдастары айтпайтын, тек 
ақын дейтін. 

Жас кезде ешнәрсені аңғармағандықтан ба, әлде ақыл 
ес кірмеген кез бе, әкемнің есімі «Ақын» — деп ойлап 
жүрдім. Жаз айы болатын. Әкей-түйеші. Түске таман 
боталы-інгендерді ауылға әкелді. Шешем Әмірайша бо-
таларды байлап, жүрген. Күндегі әдетім бойынша әкем-
нің торы атын мініп, суаруға бет алдым. Ойымда еште-
ңе жоқ . Бір кезде суылдап, ысқырған дауысқа жалт қа-
расам, қос өркеші баладай, қара бура басын төмен салып 
жіберген тура менің өкпе тұсымнан таянып қалыпты. Ат-
қа қамшы бастым. Қос құлағын қайшылап жануар ауыл-
ға қарай бет қойды. Қолымдағы қамшымен екі жаққа 
сілтеп келемін. Бура шыдатар емес. Аттың бауырын жаз-
дырмайды. Сиыр қамап жүрген қора бар еді, соның есі-
гі ашық екен. Соған атпен кіргенімді білемін. Әрі қарай 
есімнен танып қалыппын. Көзімді ашсам, үйде жатыр-
мын. Жан-жағымда үлкен-кішілі ауыл адамдары. Кейін 
білдім. Сиыр қораның есігіне келгенде, ат ертоқыммен 
ішке кіріп кетіп, мен екпінмен қора төбесіне ұшып түсіп-
пін. Осы бір оқиғадан соң үйге бейтаныс көптеген кісілер 
келе бастады: 

Ақын Жәкен Байтуов, 
Келе жатыр ай туып. 
Кеше естідік хабарды, 
Болды ма деп бір қауіп. 
Жалғызың аман қалыпты, 
Түбі болар алыпты. 
Ертең жұмыс білесің, 
Жоспарлы ет, жүн, салықты. 

__ деп (аты есімде жоқ) таң алдында үйден аттанып бара 
жатқан кісінің әлгі өлеңіне әкем рахаттана күліп, былай 
деді: 

Білеміз салық барын, айып барын, 
Көргеніңді ауылыңа айтып барғын. 
Жалғызы Жәкеннің құлап тұрды, 
Күзінде ат шаптырып, той қыламын, 

— деген өлеңі әлі есімде. 
Сол күннен бастап, әкемнің азан шақырып қойған аты 

Жәкен екенін білдім. Жәкеннің әкесінің аты Байту. Бай-
ту, Биту деген екі ағайынды жігіттен бүгін де көптеген 
ұрпақтар өсіп отыр. Жәкеннің кенже інісі Кәріғұл, одан 
7 бала бар, қазір олар Қарағанды қаласында тұрады. Ал 
Байтудан Жәкен. Одан мен туамын. 

Әкемнің түр-түсі күні бүгінге дейін көз алдымда. Орта 
бойлы, атжақты, қыр мұрынды, қой көзді сары адам еді. 
Сөзге шешен, тілге жүйрік, әр сөзін мақалдап, әріден 
қозғайтын. Шаруаға шапшаң, қолына бір іс алса, аяқта-
май қоймайтын. 

Ол кезде бүгінгідей жоғары жүйелі электр жарығы жоқ, 
білтелі май шам. Төбесіне 3-4 жерден тіреу қойған жұ-
пыны үй. Едені жоқ, ортасы пешпен бөлінген үйде тұр-
дық. Мейман үйден арылмайтын. Бірі аттанып жатса, 
біреулері түсіп жататын. Соның бәрін қазір білдім. Сөйт-
сем, олар әкемнің жыр-дастандарын естуге келеді екен. 
Мейман келгенде, ол масаттанып, көңілденуші еді. 

— Әу, бәйбіше, — дейтін шешеме. Оның атын бір де 
атамаушы еді. Ал шешем «отағасы» деп отыратын. 

2-3 кісінің басы қосылса, әбдіредегі буулы түйіншек-
терді шешіп, өзінің шығарған өлеңдерін оқитын. Оның 
сүйіп оқитын жыр—дастаны «Бөрі батыр», «Саржан— 
Бодық», «Көкжайдық» поэмалары еді. Абайдың өлеңде 
рін жатқа білетін. Бір ғажабы, айтысқа түскенде, тың-
нан жаңа сөз табатын. Ал енді қарсылас ақынның не ай-
татынын күні-бұрын біліп отырушы еді. Ол өзінің айтыс 
кезіндегі айтқан сөздерін және қарсылас ақынның өлең-
дерін үйге келген соң қағазға түсіретін. Қалтасынан көк 
сия қарындаш пен шағын дәптер түспеуші еді. Соның бә-
рін араб әрпімен жазып толтыратын. 

— Балам, араб әрпін үйреніп ал, біздің тарихымыз осы 
әріппен жазылған, — деп отырушы еді. 

Әкемнің ұзақ жазуға отыратын кезі қараша-желтоқсан 
айлары. Күн қысқа, малды қоралап, тамақ ішкен соң, 
пеш түбіне дөңгелек столды қойып, оныншы шамның біл-
тесін шығарып, жаза беретін. Жазуға отырмас бұрын өз-

өзінен күбірлеп, әлсін-әлсін өлең айтатын. Тоғыз перне 

домбыраны айтыс үстінде ұстап, өз өлеңін табанда әнге 
қосып алатын еді. 

«Ақындар айтысы болады», — деп хабар берсе, ғана 
аттанатын. Ал шақырусыз тойға барып, айтысқа түскен 
жан емес. Бір ғажабы, айтысқа түсіп шапан кисе, сол 
ауылдың жасы үлкеніне беріп, батасын алатын. Оны кө-
бінесе шешем Әмірайшаның мына бір сөзінен естуші едім: 

— Сонау «Ақжартас», «Жастерек», «Қарасаз» деген 
елді-мекендерге бардың. Тойдан әкелгенің қайда? 

— Ау, бәйбіше, кейде ақылың саяз болып қалады-ау. 
Айтысқа түскен ақын ат мінемін, шапан киемін демейді. 
Елінің, ерінің табысын, халқының бірлігін жырлайды. 
Қарсылас ақын ауылының кемшілігін айтады. Жеңген 
сайын шапан әкеле берсем, үй толар еді. Сол елдің ақса-
қалына шапанымды жапсам, бата аламын. Атым елге 
жайылады, — деп күлуші еді. 

Бүгінде 91 жастағы ақсақал әкеммен қатар жүрген 
Байызбек Ысқақов былай дейді: 

— Мен Маясар ақын мен Жәке ақынның айтысқа түсіп 
жүргенін білемін. Жәкен бірнеше рет айтыста жеңімпаз 
атанды. Әлі есімде 1945 жылдың шілде айының ішінде 
біздің үйге Маясар ақын келді. Қарсы алып, төрге шы-
ғардық. Самауырынға от салып, ол қайнағанша қазақ 
дәстүрі бойынша қадірлі мейманға арнап, көп қойдың іші-
нен бір семіз қойды әкеп сойдыра бастадым. Дастархан 
жайылып, шай үстінде әңгіме әрі қарай жалғасып, Мая-
кең біздің үйден бұрын Жәкен ақынның үйіне соққанын 
сөз етіп отырды. Сөз арасында ақынның үйінде жоқ еке-

нін, әйелінің үйді сылап жатқандығын, бесікте егіз бала-
ның жылап жатқанын әңгімелеп отырды. 

Сол күні айтысқа арқау болған бесікте жылап жатқан 
қос нәресте мен ақынның әйелінің үй сылап жатқаны ай-
тылды, — дейді ауыл қарты. 

Сол айтысқа байланысты деректер жөнінде шешем Әмі-
райша марқұм тірі кезінде былай деп отырушы еді: 

— Түс мезгілі үйді сылап жатыр едім. Қолында үкілі 
домбырасы бар жасы 70-тер шамасында қарт адам есікті 
ашып:— 

— Жәкеннің үйі осы ма? Өзі үйде ме? — деді. 
— Иә, осы үй. Жоғары шығыңыз, — дедім. Ол үйге 

кіріп, жан-жағына қарады. 
Келінжан, Жәкен үйге келсе, Ысқақтың Байызбе-

гінің үйіне келсін, — деп үйден шыға берді. 

— 12 — 

Кешке қарай әкең келген соң, барлық жағдайды 
айттым. Ол бірден: 

— Маясар ақын ғой, мен барып сәлем берейін-деді. 
Маясар мен әкеңнің айтысқанын көргенім жоқ. Бірақ 

Байызбек ақсақал ішінде болған, сол көпке дейін айтып 
жүрді. 

Жәкенжан, айтқан сөзің ұнап жатыр, 
Бесікте егіз қозың жылап жатыр. 
Жалғанның жарығына келем бе деп, 
Келін байғұс үй ішін сылап жатыр, 

— деп айтқан ақынға Жәкен былай деп жауап қайырыпты: 
Маяеке, барыспайық бала жаққа, 
Жатыр—деп, пешің құлап жала жаппа. 
Көргенбіз біз де бұрын ауылыңызды, 

Өмірде өткел бермес өтірікке. 
Кіруге үй түгілі, үңгір таппай, 
Далада жатты Қасым алты сөтке. 

— деп жауап қайтарыпты. 
— Маякең біздің үйде бір аптадай жатты. Екеуінің 

әңгімелерін ауыл адамдары құмарта тыңдап отыратын 
еді, — деп еске түсіреді Байызбек ақсақал. 

Әкей табиғатты ерекше сүйетін. Жылдың төрт мезгі-
лінің ішінде сәуір мен мамыр айларын ерекше жақсы кө-
ретін. Осы екі айда үйде байыз тауып отырмайтын. Аты-
на мініп, Наршөккен тауына қарай мал жаятын. Оның 
сүйіп айтатын өлеңінің бірі өзі шығарған: 

Наршөккен арқадағы тау ортасы, 
Бұлт құшып, күнді сүйген қыр арқасы. 
Жас қайың, сұлу терек, мәуелі гүл, 
Жұпардай иісі аңқыған таза ауасы, 

— деп ән ырғағына салып айтып жүретін. 
Әкем Жәкен Байтуов сол кездегі ауыл ақындарының 

шаруашылықтарды аралап, кемшіліктерді тілге тиек ете-
тін дәстүрмен ел аралап көзі көрген олқылықты 
уытты тілімен шығармаларына арқау еткен. 

Бүгінде 85 жастағы Талды селосының тұрғыны Оспан 
Ахметов ақсақал былай дейді: 

— 1957-58 жылдары Шет ауданына қарасты Роза Люк-
сембург атындағы колхоздың председателі болған А. И. 
Береза деген кісі ұлты орыс болса да жергілікті халық-
тың салт-дәстүрінен хабары бар, көзі ашық азамат еді. Сол 
кісі бір күні Жәкен ақынды кеңсеге шақыртып, «Ақдоң-
ғал» деген жердегі қой отарларын аралап қайтуын өтіне-

ді. Бұл қолқаны қабыл алған ақын көп ұзамай, «Ақдоң-
ғалдағы» отарларды аралап, көзі көрген кемшіліктерді 

кейін жырына арқау етеді. 
Мына төмендегі «Ақ қой мен қара қойдың мұңы» деген 

мысал өлең ақынның сол сапардан кейін туған. 

« А Қ Қ О Й М Е Н Қ А Р А Қ О Й Д Ы Ң М Ұ Н Ы » . 
Мен бардым «Ақдоңғалдай» жер төсіне, 
Қой жатыр ұзын ағаш өлкесінде. 
Ортасын жатқан қойдың араладым, 
Кездесіп қойшысына күн бесінде. 
Бір қой жоқ шашау шыққан, бәрі жиын, 
Байқадым біраз тұрып, жалпы күйін, 
Бүкжиіп 3-4 қой тұр бөлектеніп, 

Паналап, ескі жұрттың бір түп шиін. 
Аяңдап тұрған қойға келдім баяу, 
Мүлгиді жануарлар ұйқылы-оя. 
Байқасам, өзге қойдан күйі төмен, 
Еті арық, іші жарау, көңілі қаяу. 

А Қ Ы Н Н Ы Ң Қ О Й Д А Н С Ұ Р А Ғ А Н Ы 
Сұрайын төртеуіңнен мен бір сұрақ, 
Жасырмай шындықты, айтшы бірақ. 
Көп қойдан төртеуіңнің күйің бөлек, 
Құр тері жүндерің жоқ, олақ-жолақ. 

Қойдың жауабы: 
Төртеуі жөн сұрады,— сен кімсің—деп, 
Ауданнан келген әлде өкілсің бе? 
Тергедің бізді сонша айтшы өзің. 
Танимыз, жолдас, сізді әлдекім деп. 

Ақын айтты: 
Халықтың ардақтаған ақынымын, 
Қоғамның тілші-жаршы жақынымын. 
Жетістік, кемшілікті көзге айтатын, 
Қылыштай тілім өткір батылымын, 

Қойдың жауабы: 
Мақтанып тұрсың, жолдас, ақынмын деп, 
Қоғамға тілші-жаршы жақынмын деп, 
Колхоздың адал сенген өкілісіз, 
Бір келіп қалымызды көрмедіңіз. 
Көн, тақа денемізді қотыр басты. 
Дәрігер келмегелі айдан асты, 
Басқарма, завфермалар жібермейді, 
Жолынан мал маманы неге адасты? 

Бізді де осы аша тұяқ өсіміміз, 
Біздің де бар еді ғой несібеміз. 
Ертерек алдын-ала емдемесе, 
Тимей ме өзгелерге кесіріміз. 
Колхоздың тілші-жаршы өкіліміз, 
Жағдайды басшыларға жеткізіңіз. 
Ет пен жүн планын орындаймыз, 
Тамақ тоқ денсау болып күтілсек біз. 

Ақынның жауабы: 
Айтамын, сәлемінді бастықтарға, 
Түзеуге кемшілікті қояр жолға. 
Сүйкеніп өздерің де жәй жүрмейсің, 
Қайдағы ескі қора, тікен, талға. 

Сапардан оралған соң осы өлеңді кеңсеге келіп колхоз-
дың председателі А. И. Березаға табан астында: 

«Береза» деген қайың, 
Кемшілікті дүземесең, тездетіп 
Не болар екен жайың? 

— деп шаруашылықтағы кемшілікті айтқан екен. 
Қазақстанның 40 жылдық тойы қарсаңында Қазақс-

тан Жазушылар одағы облысаралық бөлімшесі халық 
ақындарымен тығыз байланыс жасап, творчестволық жу-
мыстарына бағыт-бағдар сілтеп, басшылық жасап отыр-
ғанын байқауға болады. Сол кездегі Қазақстан Жазу-
шылар одағының Қарағанды облысаралық бөлімшесінің 
хатшысы Жайық Бектұровтың Жәкенге жолдаған мына 
бір хаты бар: 

«Құрметті, Жәке! 
Осы күз Алматыда халық ақындарының басы қосыл-

мақ. Мұндай жиын болса, сіздің де баруыңыз ықтимал. 
Баратын болсаңыз, арнаулы шақыру қағазы келуге тиіс. 

Сондықтан, бұрын-соңды жазып жүргендеріңізді рет-
ке келтіре отырып, Қазақстанның қырық жылдығына 
арнап, жаңа шығармалар жазып, қамданып отырғаныңыз 
дұрыс болады. 

Сәлеммен Жайық Бектұров. 
Жазушылар Одағы облыстық бөлімінің хатшысы 31, 

V I I I 60 жыл». 
Осы хаттан кейін әкем бірнеше өлеңдер жазды. Атап айт-
қанда: «Қырық жылда құлпырдық», «Келіңіз тойымыз-
ға», «Коммунизм—өреніміз» деген өлеңдермен қоса күр-
делі шығармалар жазды. 

Бірақ айықпас дертке шалдыққан ақын ұлы дүбірге қа-

тыса алмай, 1961 жылы тойланған Қазақстанның 40 жыл-
дық торқалы тойын төсекте жатып қарсы алды. Әкей 
ауырып жүргенін ешбір жанға айтпады. Ауырар, алдын-
да Қарағанды арқылы Алматыға жүріп кетті. Он-он бес 
күн аралығында қайтып оралды. Өте көңілді. 

- Бала жас. Бәйбіше болса үйден ұзап шыға алмайды. 
Жазған өлеңдерімді Алматыға апарып тапсырдым. Жи-
ырма жылдан соң жарық көрер, - деп ауыл ақсақалдарын 
шақырып, бір қой сойып батасын алған еді. 

А Қ Ы Н А Й Т Ы С Ы Н А Н Е С Т Е Қ А Л Ғ А Н Д А Р 
Неміс фашист басқыншылары елімізге опасыздықпен 

шабуыл жасаған жылдары тылда да еңбек майданы қыза 
түсті. Мұның өзі жауға соққы болып тиді. 

Сол бір отты жылдарда ақындар айтысы ұйымдастыры-
лып, колхоздағы жетістік пен кемшіліктің бетін ашты. 
Сөйтіп, ел-жұртты қызу еңбекке шақырды. 

Мен соғыс жылдары Ордженикидзе атындағы колхозда 
еңбек еттім. 1942 жылы біздің ауданда да ақындар айты-
сы ұйымдастырылды. Маясар ақынды сол кезден бастап 
білемін. Халық ақыны Маясар Жапақов біздің ауылға 
да келіп өлең айтып, көпшіліктің көңілін көтеретін еді. 
Сол айтқандарынан есте қалған өлең жолдары мынадай 
болатын. «Москваға барғанда Кремльде шырқаған әнім» 
— деуші еді. 

Сөйлеймін сыйлығына жалпы көптің. 
Жаңғыртып жер мен көктің екі арасын. 
Көңілін еңбекші елдің көтеруге, 
Көмейінмен дестелеп жырды төктім. 
Төрт жылда бесжылдықты орындаумен, 
Бастырды бақытты алға елімізді. 
Мәңгілік Ленин салған жолы бізге, 
Сарқылтпаймыз, үзбейміз қорымызды. 

Міне, бұл Маекеңнің ауылға келіп, колхозшылар ара-
сында айтқанынан есте қалғандар. 

Екінші бір есте қалғаны. 1944 жылы болу керек бірін-
ші ауылға қарасты Октябрь, Жастар, Ақбұлақ колхоз-
дары атынан ақын Маясар Жапақовтың айтысы болды. 
Айтыс аудан орталығында өткізілді. Айтысқа мен де бар-
ғанмын. Сонда есімде қалған бір-екі ауыз айтысты айтай-
ын. 

Айтыстың бір тұсында Маясар Жәкенге былай деген 
еді: 

Жәкенім, айтқан сөзің ұнап жатыр, 
Үйіңде пеш пен қораң құлап жатыр. 
Қолқабыс тигізетін адамың жоқ, 
Бір ғана келін байғұс сылап жатыр. 
Дүниенің жарығына биыл келген, 
Бесікте егіз қозың, жылап жатыр,— 

деп бастырмалатын колхоз басқармасының көмек берме-
генін сынаған еді. 

Маекеңнен соң іле Жәкен былай шырқай жөнелді: 



Маеке, барыспайық бала жаққа, 
Жатыр деп пешің құлап жала жаппа, 
Көргеміз біз де барып аулыңызды, 
Өмірде өткел болмас өтірікке, 
Кіруге үй түгілі үңгір таппай, 
Далада жатты Қасым алты сөтке. 

Маекең мен Жәкен от ауызды, орақ тілді ақындар болатын. 

Сондай-ақ 1945 жылы осы жерде Ақтоғай ауданы мен 
біздің ауданның айтысы болды. Айтыстың ашылуын Ма-
екең өлеңмен бастап, айтысу кезегін сол кездегі жас ақын 
Жылқыбай Нұрбековке берді. Ақтоғайдан келген ақын 
Кеншінбай өздерінің жас ақынын меңзеді. Сөйтіп жас 
ақындар айтысты. Айтыс өте тартымды өтті. 

Нестай Ә Й Е Ш О В , 
Шет аудандық «Ильич туы» газеті 1989 ж. 29 шілде. 

Ж Ә К Е Н М Е Н М А Я С А Р Д Ы Ң А Й Т Ы С Ы 

Ұлы Отан соғысы жылдары бүкіл еліміздің мызғымас 
Одаққа біріккен халықтары неміс-фашист басқыншыла-
рына қарсы күресте қас дұшпанның сағын сындырып, 
күйрете жеңуге тас-түйін жұмылды. 

Сол бір отты жылдардың өзінде-ақ күн санап қыза түс-
кен еңбек жаудың ойсырай жеңілетініне сенім туғызды, 
жұрт жігерін шыңдады. 

Әншілер мен бишілер, күйшілер ел-елді, колхоз-совхоз-
ды аралап, концерт қойды, жұрттың көңілін көтерді, 

Ақындар айтысын ұйымдастырып, колхоздағы жетістік 
пен кемшін түсіп жатқан жақтарымыздың бетін ашып, ел-
жұртты қызу еңбекке шақырды. 

Бұл орайда Қарағанды облысының ақындары елеулі 
серпін танытты, жер-жерде айтыс ұйымдастырылды, ол 
жеке кітап болып бастырылды. 

Қарағанды облысының ақындары Жәкен Байтуов пен 
Маясар Жапақовтың айтысында совет адамдарының ау-

ыз бірлікті, тату-тәтті өмір тіршілігін, колхоздағы озат 
еңбекшінің табысын паш етеді. Сонымен бірге кемшілік-
терді де отты жырдың қызуымен қақтайды. 

Айтыстың басты тақырыбы — адалдық , шынайы адам-
гершілік. Әзіл-қалжыңы араласып отыратын бұл сөз сай-
ысы оқушысын іштей толғантып, іштей ойландырып оты-
руымен де әсерлі. 

Сәрсенбі С А Т А Е В , 
әдебиет зерттеуші, 

Жәкен: 
Қ а з а қ т ы ң ата мұра салтын істеп, 
Маеке, айтысқалы келдім іздеп. 
Көшелі, көпті көрген ақын едің. 
Қызғанда сөз шығатын тізбек-тізбек. 
Аямай әлің жетсе қарпып қара. 
Ойлама бала бүркіт жеңілер деп. 
Бұл топта мініңді айтып тап бермесем, 
Келгем жоқ , беттегеннен шегінем деп. 
Аузыңнан шыққан сөзің жұртқа жағып, 
Жаршы боп бастасаң дабыл қағып, 
Жарыста ұлы дүбір кешке ере алмай, 
Колхозың қалып қойған артта нағып. 

Маясар: 
Аңдап бас аяғыңды, ақын інім, 
Осы елдің мен де өзіңдей ақынымын. 
Байқап соз аяғыңды — көрпең шағын, 
Бұл саған біле білсең, ақыл інім. 

Қой өрген қотанынан мыңнан аса, 
Айтыста ақсатушы ед ақынды кім? 
Алқапты алып жатқан қалың сиыр, 
Сездірер жеңетінін ақыры кім. 
Айтқыш болсаң әуелі өз мініңді айт, 
Сен соны айту үшін шақырылдың. 
Жәкен: 
Маеке, сөзіңіздің мақтаны көп, 
Ойлама мақтан қусам ақталам деп. 
Отыз малды бір жылда шығындатқан, 
Отыр ма колхозыңды мақтағың кеп. 
Айта ғой бригадир Баймұратов, 
Колхоздың шөбін ұрлап сатпады деп. 

Маясар: 
Салмақтап әр сөзіңді ойла, бала, 
Бұл жерде айтқаныңның бәрі жала, 
Бірлі-жарым болмаса шығыным жоқ, 
Сенбесең өзің бар да малды сана. 
Бір антұрған шөп сатып пальто алғанын, 

Өзім де дей алмаймын жапқан жала. 
Көктемде көк атыңды кім өлтірді? 
Сол жағын, сен де жаным, ойлап қара. 

Жәкен: 
Шалмаған сан бәйгеде шаң шашымды, 
Дарытпас жүйрік болып тусаң-дағы. 
Қызғанда «Қызыл теңдік» жанаттырмас, 

Жарыста қос ат алып қусаң-дағы. 
Құр мақтан қораңа кеп шөп бола ма, 
Күнәңді жел сезбеген жусаң-дағы. 
Көкке қыстар адамдай жазда жай боп, 
Көргеміз күзде талай бусанғанды. 
Шілдеде шіренетін сіздей салдың, 
Қыс болды-ақ шөп деп малы сусағанды. 

Маясар: 
Болсын-ақ шөп тасуда біраз кемдік, 
Аса алмас сонда-дағы «Қызыл теңдік». 
Егінім өткен жылы бітік шығып, 
Қарызға бес колхозға бидай бердік. 

Кемшілік кездессе де жеңіп шығар, 
Адам көп әр жұмыста еткен ерлік, 
Соның бірі екпінді Жұмәділім, 
Міні жоқ тал бойында кемітерлік. 

Екінші бір батырым Ұру деген, 
Ешкімді көтермейді бұруменен! 

Нормасын орындамай бір тынбайды, 
Ісі жоқ істен кетсе тұруменен. 

Токина көп еркектен қалыспаған, 
Қайраты асып түсед арыстаннан. 
Даңқы зор қариямыз Даданбайдың, 

Ерлігі қашаннан-ақ таныс маған. 
Еңбекте елде адамнан шоқтығы асқан, 
Жөн болар Ғаббасымды таныстырған, 
Жарыста бәйгі атындай жүлде бермей, 
Кімің бар осылардан асып түрған? 

Жәкен: 
Сан рет жақсы ісі үшін мақтау алған, 
Әбішім жетпіс бесте Мәскеу барған. 
Жұмәділ сол қариядан асып түсіп, 
Атағы бұрын шықса қайда қалған? 
Екпінді Әшім, Мешел, Арыстанов, 
Адақтап қиын істі ер атанған. 
Бермеген топтан торай, Әлиханым, 
Ел үшін аямастан шыбын жанын. 
Колхоздың жалғыз төлін шетінетпей, 
Алдыңнан ергізіп тұр мыңдап малын. 
Майданда медаль алған батыр Ысқақ , 
Болса да қалың дұшпан, қанша қыспақ, 
Ерлік қып ат бауырынан қан ағызған, 
Ел жұртқа берген антын берік ұстап, 
Маеке, сол Ысқаққа тең келетін, 
Майданда ерің болса көрші нұсқап. 

Маясар: 
Білемін Мәскеу барған Әбішіңді, 
Бір Әбіш ардақтаушы еді қай ісіңді. 

Тең түсер Ыбырайға диқан бар деп, 
Алдыма тарта алмассың енді ешкімді, 
Мақтаған Әлиманың қайда қалған, 
Ендеше қыруар ақсақ қой, ешкіңді? 

Жәкен: 
Колхозым мың үш жүздей қой андаған, 
Өлкемде үйір-үйір жылқы ойнаған. 
Жер сызған желіндері сиырларым, 
Кұлпырған кең даланы ен жайлаған, 
Ішімнен біздей жақсы ісі үшін сіздің колхоз, 
Наркомнан мақтау алса қайда қалған? 
Жоспарды жұмыртқа, сүт орындамай, 
Мойныңа қыруар борыш пайда болған. 
Соны білсең, Маеке, көп таласпа, 
Жөн болар жеңілдім деп сөзді қойған. 

Маясар: 
Еске алсақ ата мұра—қазақ салтын, 
Деген бар көп сөз—көмір, аз сөз—алтын. 
Жеткен де, жетпеген де айтылды ғой, 
Осымен тоқтатайық сөздің артын. 
Сын болса жете айтылған—мін түзелер, 
Еліме осы болсын берген антым. 

Қ О Й Ш Ы М Е Н Қ А С Қ Ы Р 

Колхоз қойын бағады Балтай бір күн 
Жайдары ашуы жоқ қандай шіркін 

Түлкідей қызыл Алтай жайнар күл-күл 
Қысы-жазы мал бағудан ерінбейді. 
Мінгедей тау керігін жүріп кетсе 
Аяңдап ақбөкендей тартар бүлкүл 
Береді теңге тапса орта қабын 
Қорғайды қарашықтай қоғам мүлкін 
Қолынан газет түспес жай жүргенде 
Оқиды қатесі жоқ қандай еркін 

Тақпақтап қара сөзді өлең қылып, 
Құлпыртып келтіреді сөздің көркін. 
Отырды газет оқып қой шетінде 
Мөлшері сағат төрттің мезгілінде 
Қаулысын үкімет пен партияның 
Түсініп оқып отыр негізіне. 
Істесе адал еңбек бұл дәуірде 
З о р сенді еңбекпенен өсуіне. 
Балтайдың аузы сөзде, көзі қойда 

Шомады түпсіз терең сансыз ойға. 
Еңбексіз ішіп жеме деген ұран 
Майданда жүрегіне тиер майда 
Еңбектен қатты шаршап ерінбесем 
Еріншек мынау Балтай дегізбесем 
Малымды бағып жүрген аман сақтап 
Балтайдың отходы бар дегізбесем 
Үкімет Стаханов деп көтереме 
Бөріге жетім лақты жегізбесем 
Деп Балтай отыр еді ойға шомып 
Қаулының газеттегі бәрін оқып 
Паналап бір түп шиді бетке ұстап 
Екі қасқыр келіп қапты қойды торып. 
Қасқырды тұрып қалған Балтай көрді 
Орнынан көре салып атып тұрды 
Таяқты мылтықша ұстап тұрды Балтай 
Сол жерде Балтай бұған әдіс қылды 
Арасы екеуінің жүз-ақ қадам 
Шегінер Балтай жүрсе әрі таман 
Сөйлесті екі қасқыр өздерінше 
Атады бізді қойшы түрі жаман 
Қойшымен деді қасқыр сөйлесейік 

Біз оны бұдан жақын келтірмейік 
Сұрасақ бір қой бер деп қойшыдан 
Қой берсе өзі құсап жай кетейік 
Қасқырдың бірі қаншық, бірі еркек 
Жесем деп қойға қарап тұр шөліркеп. 

Таяғын мылтықша ұстап тұрды Балтай 
Қасеке, сөйлесейік бері кел, деп. 

ҚАСҚЫР 
Балтайға қасқыр айтты түсің суық 
Алыстан сөйлесейік келме жуық 
Емшектес бірге туған бауырымды 
Таянбай тұрғанымның себебі сол 
Сыпырған жон терісін өзің буып. 

Б А Л Т А Й 
Кел деді Балтай айтты берігерек 
Болғаның түнде батыр неге керек 
Беремін мемлекеттің пайдасына 
Үстіңдегі көнсеңіз тері керек. 

ҚАСҚЫР 

Қызықпа қойшы біздің терімізге 
Біз қойды көріп тұрып өлеміз бе 
Ішінен мына қойдың бір тоқты бер 
Кетейік бөліп алып жөнімізге. 

Б А Л Т А Й 
Айқасқың келіп пе еді бұдан бұрын 
Болмайды бұл дәуірде сенің жолың 
Малын жеп сасықбайдың дәндегенсің 
Көнбейді қалжағыңа менің елім. 

Қ А С Қ Ы Р 

«Шыным»—деп қасқыр айтты емес ойын 
Кемімес бір тоқтыдай баққан қойың. 
Ақ қойшым ашуды қой ақылға кел 
Қойыңа қазір енді салам ойын. 

Б А Л Т А Й 

Қойшы айтты қасқыр сенің түрің жаман 
Сол жерден бері қарай басшы қадам 
Оңбаған сен секілді зиянкестің 

Аузынан талайыңның ағызғам қан 
Сұм жауыз оқ тиеді дәл өкпеңнен 
Кет енді керек болса бір шыбын жан. 

ҚАСҚЫР 
Ей, қойшы жан да керек, қой да керек 
Тіршілік аш болған соң неге керек, 
Қысы-жазы жетім лақ жей алмадық. 
Жан сақтап жортып жүрміз қажап сүйек. 

Б А Л Т А Й 
Мен сенің тілеулеспін өлгеніңе 
Ортамда наразымын жүргеніңе 
Жаным қас жарылқанып тоқмейілсіп 
Дайынды тегін жеп ап күлгеніңе 
Қойымның исі бармас мұрыныңа 
Көп сөздің құрғақ былшыл керегі не? 
Ашуы қасқырлардың кеткен қатты 
Балтайдың сөздері оған әбден батты 
Ақымақ аңғал шіркін артын бақпай 
Ашумен жатқан қойға тұр-ақ шапты 
Балтай да сол минутта әдіс тапты 
Жүгіріп айқай салып жақындапты 
Екеуі қатарынан өткен кезде 
Мылтық қып аузын қолымен атып қапты 
Қой жейтін екі батыр есі шығып, 
Адасып бар ақылдан танып қапты 
Екеуі қашып кетті тауға таман 
Болдық деп бекерге ұры қызыл табан 
Атқаны винтовка ма, зеңбірек пе 
Дауысы мылтығының қандай жаман 
Қаңғырып қасқыр кетті тауға безіп 
Тіміскіп ескі жұрттан сүйек мүжіп 
Болмас деп еш жақсылық бұл елден деп 
Біржола кетті жауыз жаһан кезіп. 

Б І Р І Н Ш І М А М Ы Р Ғ А 
С Ә Л Е М 

Бірінші мамыр әлемге, 
Алтын нұрын шашқан 

күн! 
Бостандық туын қолға 

алып, 
Еңбекші басын қосқан 

күн! 
Босатқан күн бұғаудан, 
Шығарған күн 

қамаудан. 
Алпауыттың құрсауын, 
Жауды таптап 

ойрандап, 
Жарыққа шығып 

сайрандап, 
Жеңістің көлінде 
Аққудай елім жүзген 

күн. 
Байдың жойып дәуірін, 
Соқтырып күштің 

дауылын. 
Бостандықтың есігін 
Бұқараға ашқан күн. 
Т а ң шолпаны 

жарқырап, 
Халықтың таңы атқан 

күн. 
Түнегін бұзып 

дұшпанның 
Аластап іштен қуған 

күн. 

Шұғылалы күн шығып, 
Ел бағына ер туып 

Қызыл ерлер, 
қаруланып 

Қ ы р басына шыққан 
күн! 

Ерегіскен шабыста, 
Қан төгілген соғыста. 

Тұлпар мініп ту ұстап, 
Майданда ерлер озған 

күн! 
Арам басқан даланы, 
Тау менен тас саланы 
Кіршіксіз ғып айнадай, 
Жарқыратып туған күн! 
Өлмес мәңгі жол ашқан, 
Бірінші мамыр сәтті 

күн! 
Дәмі кетпес ауыздан 
Бал шекердей тәтті күн! 
Жағылды шам өшпейтін, 
Ашылды жол өлмейтін. 
Сыналды ел, шынықты, 

Жер болмас біз 
жеңбейтін! 

Өзі тиген дұшпанды 
Ықтырып қойдай 

айдаймыз. 
Жас жүректей гүлденіп 

Өрлеп өсіп бойлаймыз. 
Партияның жолынан 
Әрқашан да таймаймыз. 
Бірінші мамыр ардақты, 
Мәңгі сені тойлаймыз! 

Н А Р Ш Ө К К Е Н 

Наршөккен кербез сұлу тау ордасы 
Бұлт құшып, күнді сүйген қыр арқасы 
Жас қайың, сұлу терек, мәуелі гүл, 
Жұпардай исі аңқыған таза ауасы. 
Қырандар шың басына ұя салған, 
Сайында арқар, киік сая қылған. 
Тағы аңдар, қызыл түлкі, тағы қарсақ, 

Жорытып жотасына ойын салған. 
Наршөккен—тарихи тау, жырдың белі, 
Ертеде мекен еткен қазақ елі. 
Пайдасын байлар көрген өткен күнде, 
Демейді өтірік деп ешкім мұны. 
Наршөккен—көлбеп жатқан жалғыз биік, 
Басқа тау тәжім етер басын иіп. 

Тоймайсың қызығына тұрсаң қарап, 
Кете алмас көрген адам мұны қиып. 
Сайынан сылдыр қаққан сансыз бұлақ, 
Сынаптай сырғып аққан төмен құлап, 
Құлпырған көк жібектей басын изеп, 
Жайқалып жағасында біткен құрақ. 
Балауса, балдыр тағы боз бен жусан, 
Дертіне дауа болған деміңді алсаң. 
Ішіне кірген адам шыға алмайды, 
Жазады қандай әлсіз ауру болса, 
Бүлдірген, талқарақат, сарымсағы, 
Қымыздық , құланжуа біткен тағы. 
Жемісті құмарлықпен жесең дағы, 
Кетпейтін таңдайыңнан тәтті дәмі. 

Таппайсың Наршөккеннен ешбір айып, 
Колхозы «Қызылтудың» отыр байып. 
«Шөп біткен жерге, ел айтқан, тал бітер деп» 
Мың-мыңнан жотасына қойын жайып. 
Аралап шыға алмассың жота-сайын, 
Көтеріп шыққан терек, тал мен қайың. 
Егін сал малыңды өсір, байлық сонда, 
Не керек іздегенге бәрі дайын. 
Бауырында Наршөккеннің «Сарыкөл» суы, 
Қаңқылдап ұшып-қонған қаз бен қуы! 
Бақыт ол іздегенге бәрі түгел, 
Мәңгіге сөнбейтұғын байлық туы. 
Сарыоба, Ащылайлы, Қаражартас, 
Ақбастау, Құлқарамен жатыр жалғас. 
Мінеді алты күнде ат семіртіп, 
Қызығы бұл жерлердің естен қалмас. 
Егін сап, мал өсіріп отыр Тельман, 
Суарып төрт түлікті Сарыкөлден. 
Наршөккен төрт колхозды шебіне алып, 
Өмірі сарқылмастай енші берген. 

ҚЫСТАН МАЛ БАСЫН 
А М А Н САҚТАЙЫҚ 

Колхозшы, ойлаңыздар биыл тауық, 
Дейді екен бұрынғылар тауық қауіп. 

Мәз болып қыс жақсы деп текке алданып, 
Жүрмеңдер шөп жетпей қап босқа шауып-

Колхоздың Кіші Саржал точкесінде, 
Жетімсіз қойдың шөбі, тіпті кемде, 
Бұзылса күннің райы қыс созылып, 
Шешілер шындығы бір кезеңде. 

Қысылмай қыстан шығу бір үлкен бел, 
Тарихта тауық деген бір ауыр жыл. 

Ұтылмай, ұтыңыздар, колхозшылар, 
Қажырлы қайрат істеп, бермеңдер жол, 

Завферма, бригадир, колхоз бастық, 
Жетуге коммунизм қадам бастық. 
Мәз болмай бастықпыз деп құр атаққа, 
Сақтауға малды аман көрсет достық. 

КОММУНИЗМ ӨРЕНІМІЗ 
Ардақты Қазақстан-Гүлстаным, 
Армансыз асыл күннен нұр ұстадым. 
Кемеңгер партияның ақылымен 
Сансыз ұлт болды бауыр-туысқаным. 

Аз емес алған бағаң, менің халқым, 
Жайылды жер жүзіне ерлік, даңқың, 
Өлшеусіз байлық ырыс қоймасындай, 
Ақтарған сенің әр күн, жерің алтын. 

Аз жылда алып қадам жасаған ел, 
Гүл киіп ну ормандар, түрленді жер. 
Құба шөл, құс ұшпайтын көлдер құшты, 
Шұғыла, шам шаһары түндерді көр. 

Елім бай, жерім кенді, ұлым алып, 
Заманның асыл сырын ұғып алып. 
Жыл сайын жаңа жеңіс туын ұстап, 
Келеміз бас бәйгені бұрын алып. 

Көлдейді көкіректен өлеңіміз, 
Өркенін жайған өршіл өнеріміз. 
Алтын сарай орнатып жатыр халқым, 
Біз жолдас, коммунизм өреніміз! 

«ӘЛІ Қ А Р Т Т Ы Ң Қ А Т А Р Ы Н А 
КЕЛІҢДЕР» 

(Шет ауданына қарасты Роза Люксембург 
атындағы колхоздың байырғы малшысы Әлі 
қарттың сіңірген еңбегін жастарға үлгі етемін). 

Жетпістің жетеуінде Тілегенов, 
Келеді он бес жылдай сиыр жайып, 
Ішінде он бес жылдың демалыс жоқ, 
Болған жоқ еңбегінде ешбір айып. 

Әлі қарт еңбек ері әуел бастан, 
Еңбекке әлі де артық қандай жастан. 
Өсіру, жақсы жаю-семіртуді, 
Ешкім жоқ Розада мұнан асқан. 

Қайраты Әлі қарттың әлі де артық, 
Мінеді шу асауға әлі қарғып. 
Еңбекке ешкім болмас мұнан артық. 
Беріге бір бұзауын тартқызған жоқ, 

Жаз ыстық, қыс суықтан қорықпайды, 
Жазы-қысы мал бағудан жалықпайды. 
Аралап сиырларын қарап тұрсаң, 
Бұзаумен үлкен сиыр айыртпайды. 

Қарамас ақын ешкім ажарына, 
Жұмсайды өткір тілді жазарында. 
Шалдары Розаның текке отырмай, 
Келіңдер, Әлі қарттың қатарына! 

БӨРІ-БАТЫР 
(ПОЭМА) 

Тарихтан өшпейтін бір із қалады, 
Ақыннан дастан болып сөз қалады. 
Берген соң қызыл тілге емін-ерік 
Несіне ақын жүрек ойланады, 

Қашанда ердің дауы жер болады, 
Қорғайтын ел мен жерді ер болады. 
Халқына қорған болып ер тумаса, 
Несіне тірі жүріп қорғанады. 

Кейбіреу қарын тойса мастанады, 
Көппін деп біреулерден шаттанады. 
Халықтың ортасынан шыққан батыр, 
Ақсерке мен Бөрі әңгімесі басталады, 

I. БӨЛІМ 

Ақсерке арғы тегі Кіші жүзден, 
Ботантай-Жанғұртты Орта жүзден, 
Қосылған үш жүздің жиынында, 
Танысты екі ноян әңгімемен. 

Ботантай қыз береді, Ақсерке алмақ, 
Сондықтан құдалыққа келді арнап. 
Екі жүз жылқы малын бермек болды, 
Төл қоспай ылғи ірік бөлек санап. 

Келісіп екі жағы болды құда, 
Ұзатпақ қызды ауылдан келер жазда. 

Ақсерке Ботантаймен қол алысты, 
Келмек боп туар жылдың мамырында. 

Бұл іске Ақсеркенің көңлі толды, 
Той қылып, ат шаптырып, көкпар берді. 
Бір шапан, бір ат берді ер басына, 
Бұл өзі бұрынғының дәстүрі еді. 

Ботантай өзі жүрді он бес кісі, 
Алуға қалың малды еріп бірге. 
Жол жүріп бірнеше күн екі ортада, 
Ауылына Ақсеркенің жетіп келді. 

Түсірді қонақ үйге алып келіп, 
Кеп жатыр ел адамы сәлем беріп, 
Ақсерке көпшілікке айтты бәрін, 
Келдім, деп, қыз алмақ боп, құда болып. 

«Барамыз келесі жаз қыз береді, 
Құдалар мал алуға келді еріп. 
Күтіңдер сыр білгізбей кеткенінше, 
Жүрмесін күтім болмай ұят болып.» 

«Құда» деп естіген соң күтімге алды, 
Әкеліп қонақасы сойды малды. 
Қазақтың қасиетті бір тамағы, 
Жас етке қосып асты жая, жалды. 

Құдалар ішіп-жеді, тойды дәмге, 
Асатып ет беріп келгендерге. 
Бас қосып құдалармен отырды ет жеп, 
Ақсақал ел адамы үлкендер де. 

Құдалар құрмет көріп бес күн жатты, 
Бұйырған суы менен дәмін татты. 
Таусылмас ет пен қымыз көп жатқанмен, 
Ботантайға жүреміз деп хабарлады. 

Жиналды елдің бәрі жөнелтуге, 
Тездетіп құдаларды жүргізуге. 
Өрістен бар жылқыны айдап келіп, 
Беретін малды оңаша бөлгізуге. 

Шақырды Ботантайды мұнда кел деп, 
Көріңдер көздеріңмен малды көр деп. 
«Арық ,—деп кісі сырттан айтпай,— 
Айтыңдар кемі болса көзбен-көріп». 

Ботантай малдың бәрін аралады, 
Ішінен ақсақ-тұсақ таба алмады, 

Шығарып жолға қарай айдай бер деп, 
Үйге кеп журмек болып дайындалды. 

Киініп үйден шықты «жүреміз», деп, 
«Ұлықсат енді бізге беріңіз», деп. 
Ботантай Ақсеркемен қош айтысып, 
«Қыс өтіп жаз шыққан соң келіңдер», деп 

Елменен қош айтысып кетті құда, 
Түзеді өз беттерін елге тура. 
Қалайша неге бұлар кешікті деп, 
Жүр еді уайымдап туыстар да. 

Малды айдап келді ауылына есен-аман, 
Үйіне түсті бұлар кешке таман. 
Болсын—деп «мал қайырлы» шашу шашып 
Ауылда жан қалған жоқ жиналмаған. 

Ботантай айтты елге бар жағдайын, 
«Кеткенше не керегің бәрі дайын, 
Екі жүз жылқы берді бәрі ірік, 
Қосқан жоқ арық, жауыр, құлын-тайын. 
Қыс өтіп жазға қарсы келмек болды, 
—Уәде бегіледік мамыр айын». 

II-БӨЛІМ 

Малды әкеп осыменен бұлар жатты, 
Қыс өтіп, қар да кетіп, жаз да шықты. 
Жүретін уәделі күні бітіп, 
Ақсерке жүрмек болып талаптанды. 

Өзінде Ақсеркенің баласы жоқ, 
Болғанда жамағайын туысы көп. 
Өсірген ұл-қыздарын ағасының, 
Білмейтін, ел жүретін баласы деп. 

Қ ы з алуға баратын күйеу осы, 
Дайындалды қайнына жүремін деп. 
Ақсерке жинап алды барлық халқын, 
Он адам әнші, күйші қосты бәрін. 
Басына үкі қадап, ырым жасап, 
Құрғызып бұрынғының салт-дәстүрін. 

Жүргізді күйеуді енді қайынына, 
Әкеліп күміс қадап маңдайына. 
Басшыға Асан деген биін қосты, 
Шешен деп тіл білетін бұрыннан да. 

Он адам жүріп кетті күйеуді ертіп, 
Күндіз-түн бірге жүрді құрмет етіп. 
Асықты елге қашан жеткенінше, 
Елсізде «ала ма» — деп жаудан қорқып. 

Жол жүріп алты күндей екі ортада, 
Күн бата күйеу, құда келді жетіп. 
Үйіне түсті күйеу жақын келіп, 
Бұрынғы күйеу салтын, ғұрпын құрып. 

Қасына үш-төрт жігіт қалдырды да, 
Өзгесі түсті ауылға тура келіп. 
Үйге кеп Ботантайдың қолын ұстап, 
Астына көрпе салды, жастық қосып. 
Сұрасып ел жағдайын әңгімемен, 
Отырды бір-бірінің сөзін қоштап. 

Мал сойып жасап жатыр дайындығын, 
Құрғызып оң жаққа әкеп шымылдығын. 
Ертіп жеңгелері алып келіп, 
Қасына отырғызды қалыңдықтың. 

Отырды қыз-бозбала ойын бастап, 
Ойнайтын бір әдет бар мойын тастап, 
Дуылдап қыз-бозбала араласып, 
Әзілмен орамалды кезек ұстап. 

Түнімен ойын болып, ел тарады, 
Екі-үш күн күйеу-құда дем алады. 
Ішінде ақ отаудың қыз бен күйеу, 
Оңаша ойнап-күліп бірге болды. 

Шақырып Ботантайды алды Асан: 
—Ботантай, жүргізесің бізді қашан, 
Жатқызбан кешіктіріп тез қайтар,—деп. 
Ақсерке сәлем айтты бауыздау құдаң. 

Ботантай жауап берді Асан биге: 
—Сіздерді мен де асықтым жүргізуге. 

Біздағы қонақ сақтап жатқызбаймыз, 
Жүргізем келесі дүйсенбіге. 

Жасады қыз бермек боп ойын-тойын, 
Сойғызып ірі малға қосып қойын. 
Ат шауып, көкпар тартып, палуан күрес, 
Аяқтап үш күннен соң, тоқталды ойын. 

Мінгізді екі жорға, тікті ақ отау, 
Отыздан кілем, ішік берді жасау. 
Ташкенттің қызыл-ала термелеген, 
Үзікке оюлаған тағылды бау. 

Шығарып жүкті, бұлай үйді бөлек, 
Беретін бұған енді күң керек, 
Қыз берсе күң беретін дәстүр бар, 
Қарап тұр қандай жанға келеді кезек. 

Мұндайға ол дәуірде күң көнімді, 
Қашанда кірме қоңсы құл өлімді. 
Құлы бар Ботантайдың Итқұлы атты, 
Бастаймыз Итқұлыдан әңгімені. 

Итқұлы, Бекен деген екі кірме, 
Кірме басшы бола ма іргелі елге. 
Күң-құлда теңдік жоқ ол заманда, 
Жейтіні-құлдардың құйқа, желке. 

Кіші жүз, руы Алшын екі жігіт, 
Кірме боп Айдаболға сіңген ерте. 
Жөн білер екеуі де пысық жігіт, 
Бірақ та сорлылардың тоны келте. 

Итқұлы жігіт болған Ботантайға, 
Бекен сіңген бала болып Маман байға. 
Отын алып, мал бағып, бие сауып, 
Қой жаяды ерте-кеш мініп тайға. 

Екеуі сөйтіп жүріп шаңырақ құрды. 
Тұсау түсіп, аяққа жіп күрмелді. 
Тұқымы Итқұлының Жүріс Түсіп, 
Дәл бүгін Шет ауданда ел біледі. 

Сол кезде бір қыз туған Итқұлыдан, 
Кем көрмейді қыз да болса айдарлы ұлдан. 
Он төрттен он беске аяқ басып, 
Жақсыны, жаманды та танып қалған. 

Күңілдік қыздың аты, ақсұр түсті, 
Қара қас, қарақаттай екі көзі. 
Жайдары, ашуы жоқ бір мінезді, 
Мақтадан майда тілі, жұмсақ сөзі. 

Өзінде тағы жоқ елік-желік, 
Бейсеуат сөйлемейді, аузы берік. 
Өзінің мұсылманша сауаты бар, 
Оқуға, жазуға да сондай жүйрік. 

Аққұба бидай өңді, тісі сирек, 
Алатын ішкі сырды оймен сүйреп. 
Төңкеріп қара көзбен қарағанда, 
Найзадай қадалады іштен түйреп. 

Ажары он төртінші туған айдай, 
Жіңішке сұлу дене мін жоқ сымдай. 
Көрген жан Күңілдікке қараушы еді. 
Қадалып құмар болып көз айырмай. 

Қыпша бел, пісте мұрын, жүзі шамдай, 
Қос қасы қарлығаштың қанатындай, 
Сұлулық Күңілдіктің бір өзінде, 
Тұра ма көрген адам есі танбай. 

Ызбарлы мінезі ауыр, көлгір күлген, 
Адамның ішкі сырын оймен білген. 

Ұстамды сөзге ұтымды тағы да өзі, 
Қайтпайды бір сөйлесе айтқан серттен. 

Бойында Күңілдіктің қасиеті көп, 
Әйелдің сол кездегі артығы деп, 
Аңыз ғып елдің бәрі жүретұғын, 
Бағы бар қандай ерге кез болады деп. 

Сұлуға алыс-жақын бәрі бауыр, 
Сөйлейді терең толғап, мінезі ауыр. 
Сынаушы еді жігіттерді сырттан байқап, 
Бөріні көруші еді жастан тәуір. 

Қ ы з қандай көрсе, Бөрі о да сондай, 
Бөрі де қараушы еді көз айырмай. 
Көргенде Күңілдікті үйде, түзде, 
Бір ұшқын жүрегіне жағылғандай. 

Жүруші еді бірін-бірі іштен сүйіп, 
Кекетіп кей уақытта сөзбен түйіп, 
Кез болып Бөрі қызға оңашада, 
Сөйлесті әзілменен күліп тұрып. 

Бөрі айтты күлімсіреп: «—Ал, Күңілдік, 
Ер жетіп қатар өстік бірге жүрдік. 
Көңілімде саған айтар бір сөзім бар, 
Қосылсақ екеуіміз мәңгі өмірлік. 

Байласақ сөзді бүгін, айтысып серт, 
Бұзылып серттен қайтып болмайық мерт. 
Отқа бауыр, халыққа даурық салмай, 
Шыққанша іш жарыққа білмесін жұрт.» 

Күңілдік шомды бір терең ойға, 
Әйел еді сөзге шебер, тілі майда: 
«Сен берсең шын жүректі, мен де бердім, 
Алысқан қол, айтысқан серттен тайма». 

Бекітті оңашада сөзді байлап, 
Қосылды екі көңіл гүлдей жайнап. 
Білгізбей іштей сырды бір адамға, 
Кездесіп күндіз-түні жүрді ойнап. 

Осымен жүре берді қызбен Бөрі, 
Бір адам сезген емес ешбір сырды. 
Бөрінің күндіз-түнде жүрісінен, 
Күбірлеп ел аузына өсек кірді. 

Сонымен бұл ортада өтті бір ай, 
Әуелден өсек үйір халық қандай. 
Біреу рас, біреулер өтірік деп, 
Көрмеген соң көзбенен жүрді нанбай. 

III-БӨЛІМ 

Қиындық басқа түссе көнбек пенде, 
Әркім-ақ ақылды ғой жай жүргенде. 
Аз күнгі көрген қызық көрген түстей, 
Кездесті екі ғашық сәтсіз күнге. 

Бір күні Бөрі жаман болды науқас, 
Басқандай өне бойын тау мен тас. 
Ыңқылдап екі жаққа кезек аунап, 

Төсекте жата алмады көтеріп бас. 

Ауру боп жатты Бөрі, тартып төсек, 
Аузынан қан төгіліп кесек-кесек. 
Сол жылы елді жаман сүзек қаптап, 
Ажалдан өлген жанда болмады есеп. 

Бөріден қ ы з ы қ кетіп, ауру озды, 
Түңіліп жас өмірден күдер үзді. 
Танымай алыс, жақын туыстарып, 
«Күңілдік, Күңілдік», дей береді. 

Жылайды Күңілдік те қапа болып, 
Шемен шер көкірегіне қайғы толып, 
Бөрі өліп мен артында тірі қалсам, 

Жүрем бе деп көрінгенге пенде болып. 

Бөріні амал нешік ауру жеңді, 
Басына Күңілдіктің қайғы төнді. 
«Күңдікке Күңілдікті беред» деген, 
Бір сыбыр құлағына сөз естілді. 

Күңілдік отыр еді, ойға батып, 
Маржандай көздің жасын домалатып, 
Ботантай шақырады «Күңілдік» деп, 
Бір адам кіріп келді жедел басып. 

Бармауға шақырған соң бар ма ерік, 
Орнынан түрекелді бойын керіп. 
Шақырған адамменен бірге еріп, 
Үйіне Ботантайдың келді кіріп. 

Ботантай жалт қарады көзін тігіп, 
Тікендей екі беттен түгі шығып. 
Қаһарлы Ботантайдың түрін көріп, 
Көпшілік не айтады деп отырды бұғып. 

«Шақырдым мен сендерді әдейі арнап, 
Ас беріп қыз бергенге түсер салмақ. 
Қызыңды, ей, Итқұлы, күңдікке бер, 
Жүргізбей отырам ба, қонақ сақтап.» 

Денесін Ботантайдың ашу кернеп, 
Екі қолын жан-жағына кезек сермеп. 
«Ботантай күңсіз қызын беріпті деп, 
Келтіріп бетке шіркеу қылмай ма өсек.» 

Ел отырды жақ аша алмай қойдай ығып, 
Айта алмай бір-біріне төмен бұғып, 
Алдына Ботантайдың тізе бүгіп, 
Итқұлы мұңын айтты жылап тұрып: 

«Ботеке, бере алмаймын құлынымды, 
Бұдан да үз қолыңмен жұлынымды. 
Қатпаған қабырғасы жалғыз балам, 
Одан да күң орнына бер өзімді. 

Күңдікке балам кетсе, кетер сенім, 
Алданыш ашу басар жалғыз жаным, 
Сүйеніп, сүйкенетін жақыным жоқ, 
Айтатын арызым сол сізге менің.» 

Тоқтамай айтқан сөзге ашу кірді, 
Жүрегі көтеріліп күрілдеді. 
«Тамаға қызың түгіл өзіңді де, 
Құл қылып мұрының тесіп берем»—деді. 

«Ауылды түгел үйге шақыр» деді, 
Естіген кәрі мен жас бәрі келді. 
«Күңдікке қызыңды бер, барсын десең, 
Көнбейді қалай қылам мынауыңды.» 

Маман деген Ботантайдың туысқаны, 
Таянды Итқұлыға ұрысқалы. 
«Қыз түгіл өз басыңда ерік бар ма? 
Мықты болсаң, қызды ұстап отыр кәне." 

Келіспей қыз беруге күжілдесіп, 
Айта алмай бір ауыз сөз отыр әлі. 
Беті жоқ қызды алмай тоқтайтұғын, 
Шықпаған Итқұлының отыр жаны. 

Сонымен бұлар қалды, ел тарады. 
Қызды енді ұзатуға дайындалды. 
Кім қорғап Итқұлыны қалады деп, 
Қызды қолмен Ботантай тартып алды. 

Қосылмай осы сөзге үйде жатып, 
Бір терең ойға түсіп Деріпсалы. 
Әрі ауру, әрі кәрілік қабат келіп, 
Жеңіліп сексен жастан жатқан шағы. 

Сол кезде Деріпсалдың жасы жеткен, 
Алдынан дау ортадан жау өтпеген. 
Басынан бақ, аузынан сөзіп алып, 
Ботантай Деріпсалды жан демеген. 

Наза боп Ботантайдың мінезіне, 
Айтпайды оң-теріс деп ел сөзіне: 
«Жүйрік ат жалғыз шапқан» деген мақал, 
Жазылса Бөрі аман көремін де. 

Сонымен Деріпсал жатты тынып, 
Қайрат жоқ қолдан келер, мысы құрып. 
Жазылса Бөрі аман, өлмей тірі, 
Арман жоқ істің артын өлсем көріп. 

ІV-БӨЛІМ 

Ботантай Күңілдікке салды қармақ, 
Қанды жас екі көзден аққан барлап. 
Шешесі Күңілдіктің әкесімен, 
Ботадай енесі өлген келді зарлап. 

«Отырған алданыш қып жалғыз қозым, 
Уа, шіркін ағып түсті-ау екі көзім. 
Бөрі ауру, Деріпсал жатыр анау, 
Өте ме Ботантайға менің сөзім.» 

Бауырына басып қызды кезек, кезек, 
Елжіреп іші-бауры, жанып жүрек. 
Ботантай атқан оғын қайта алама, 
Аямай қос өкпеден атқан кезеп. 

«Біраз күн құлыным-ай болдың ермек, 
Жүргенде беріп еді мен қу шөлдеп.» 
Жылаудың арасында сөзге қосып, 
Қарғайды Ботантайды «меңдей бол» деп. 

Жылаудан бітті жұмыс, не шығады, 
Байқұстар жылағанмен не табады. 
Әркім кеп жылағанды қойыңдар деп, 
Жылауды енді бұлар тоқтатады. 

Кетпейді тірі пенде бір тосылмай, 
Жұмысы жауыздардың, міне, осындай. 

Ұрыдай қолға түскен пенде болып, 
Бөрімен кетті сұлу қоштаса алмай. 

V-БӨЛІМ 

Ботантай-ақ үй тікті, қызды ұзатты, 
Мінгізіп қосжорға атты, тұмарлатты. 
Отыз түйе-қомданған жасау артып, 
Күңілдікті күңдікке қоса берді. 

Шулатып көшкен, елдей тізді түйе, 
Бір тоғыз киіт берді Асан биге. 
Жол жүріп бірнеше күн бұлар жолда, 
Сайрандап сауықпенен елге келді. 

Ақсерке тіл сұрады Асан биден: 
«Айтыңыз әңгіменді көрген-білген, 
Құрметті құдаңыздың қандай болды, 
Кәделі жол-жобаны біле ме екен?» 

«Еш кінә таба алмадық құдамыздан, 
Кеткен жоқ ет пен қымыз аузымыздан. 
Әкеліп салды бәрін алдымызға, 
Тамақ жоқ бермей тығып алып қалған. 

Дәм жағы ас бергендей, жатыр көл боп, 
Ісінде Ботантайдың ешбір мін жоқ. 
Кенжесі Кенжебайдың Бөріменен, 
Естідім осы күңнің сөзі бар деп. 

«Бөрі ауру, жатыр» дейді, есін білмей, 
Қайтқанша Деріпсалды кеттік көрмей. 

Ақылға, не тойына шақырмады, 
Арасы туыстарының көк пен жердей. 

Басқандай Деріпсалды бір ауыр жүк, 
Ішінде бар секілді жоғары кек. 
Көпшілік ашық түрде айтып та жүр, 
Бергенге Күңілдікті наразы деп. 

Аман барып, сау қайттық жолымыз боп, 
Сый-құрметін құданың көзбен көріп. 
Деріпсал туыстармен дұрыс емес, 
Мен өзім жаман іске келдім жорып.» 

Бітірді ел жағдайын бәрін сұрап, 
Той қылды жан-жақтағы елді жинап. 
Үш күңдей ат шаптырып, ойын болды, 
Кәрі-жас, қыз-бозбала бәрі де дулап. 

Ойын жоқ аяқталып, ел тарады, 
Көк шалғын кең жайлауға ел қонады. 
Жиналып қыз-келіншек ертеңде кеп, 
Би билеп, домбырамен ән салады. 

Осындай сауықпенен күндер өтті, 
Кыс өтіп, келесі жаз тағы жетті. 
«Күң-күң» деп Күңілдікке күн көрсетпей, 

Қорлықты Ақсерке енді көрсетті. 

Тұрса басқа, отырса аяққа ұрып, 
Үстіне бүтін көйлек кигізбеді. 
Бас сала шашын жұлып, ойбайлата, 
Күндіз-түн жұмыс істеп жүре берді. 

Қой дейтін бейшараға жанашыр жоқ, 
Қорғайтын атасы мен анасы жоқ. 
Күңілдік сол кемдікте жүре берді, 
Кісідей ер өлтірген жазалы боп. 

Кемдікке жүре берді, қапа болып, 
Іште шер, көкірегіне қайғы толып. 
Жүргенін мұндай жайда қайдан білсін, 
Ата-ана, ел-жұртынан хабары жоқ. 

Т а ң атса, тезек терді, қап арқалап, 
Жарылған екі табан, қан сорғалап. 
Аяғы ісіп кеткен, шөгір кіріп, 
Әйтеуір өлмеген соң жүр жорғалап: 

Бір күні тезек терді, аулаққа ұзап, 
Аяғы жүргізбеді шаншып, сыздап. 
Отырып бір шұңқырда жылай берді, 
«Құдай-ау көрсеттің,—деп,—мұндай азап.» 

Қалмады бойда қасиет, бетте ажары, 
Кісідей ер өлтірген бұл жазалы. 
Сағынып елі-жұртын, ата-анасын, 
Сондағы Күңілдіктің айтқан зары: 

«Сағындым ғой, ата-анам, 
Бір көруге жүзіңді. 
Өлсем арман қылмас ем, 
Аймаласам төсіңді. 

Өліп кетсем көре алмай, 
Кешіңіз, анам, сүтіңді. 
Жазым болып, жан берсем, 
Сен де кеш, атам, күшіңді. 

Ішім жалын, сыртым шоқ, 
Жүректе қайғы, жанам кеп. 
Көре алмасам, ел-жұртым, 
Сіздер де жүр аман боп. 

Қорлықта жүр мен, қозың, 
Жасқа толып екі көзім. 
Кірмеймін бе түсіңе, 
Бір салмадың ат ізін. 

Жасыма көңлім, жасыма, 
Жасығанмен көңілім 

Ақсеркенің жаны аши ма? 
Он алты жасқа келгенде, 
Азап салдың басыма. 

Өмірімді тұл қылдың, 
Жібек едім, жүн қылдың. 
Ақсерке мен Ботантай, 
Басына келсін ұл-қызыңның. 

Баланың әке қазығы, 
Әкенің бала қызығы. 
Бұл кемдікте жүргенім, 
Кірмеліктің жазығы. 

Ботантай мен Ақсерке, 
Көз жасым, қаным сендерге. 
Құнды ма едің осынша, 
Кісі өлтіріп бұл елге. 

Ашылар ма екен қабағым, 
Қуанар ма екен жүрегім. 
«Күң» деген аттан құтылып, 
Болар ма қабыл тілегім. 

Бөрі болса қасымда. 
Құрбан болар жолыма. 

Ұстармын сені деуші еді, 
Қондырып құс қып қолыма. 

Сәтсіз күнге кез болып, 
Оралдым жаудың торына. 
Тезегімді терейін, 
Тағы таяқ жемейін. 

Басыма түсті бір нәубет, 
Мен де шыдап көнейін.» 

Теріп жүрді тезегін, 
Өртеп қайғы өзегін. 
Батырды күнді жылаумен, 
Ботадай боздап ұзақ күн. 

Күңілдік зарын жазды қағазына, 
Жазды да салып алды қалтасына. 
Елімді өліп қалмай, тірі көрсем, 
Халқымның оқимын деп ортасында. 

Күңілдік демін алды, тезекті әкеп, 
Батуға күн таянып қалды, кеш боп, 
Жолықты бір пәлеге тағы сорлы. 
«Үстіне жығылғанның жұдырық» деп. 

«Сен, қу күң, ұзақ күнге қайдасың,—деп, 
Тергенің таң атқалы бір қап тезек.» 

Бақыртып шаштан сүйреп тепкілеп жүр, 
Доптай ғып домалатып кезек-кезек. 

Күңілдік қашып кетті, жанын қорғап, 
Сау жері жоқ денесінен, қан сорғалап. 
Түбіне бұтаның жатты кетіп, 
Әр ойға кіріп жатыр далбасалап. 

Ойланды «Осы жерден кетсем,—деді, 
Боз атын Ақсеркенің мінсем,—деді. 
Бетімді күн шығысқа тура қойып, 
Бастаса оңға түзу жүрсем,—деді. 

Жолшыбай қашқын-жаудан аман болсам, 
Ақ жүзін ата-анамның көрсем,—дейді, 

Жол тауып ел-жұртымды көре алмасам, 
Жүргенше бұл қорлықта өлсем»—деді. 

Сол жерде жатты жылап түніменен, 
Қарны ашып, дәм татпаған күніменен 
Ауылға ел жатқан соң келді ептеп, 
Бір үйді тасалап ұстап іргесімен. 

Көрінбей жатты келіп етпетінен, 
Байғұстың таяқ өткен тұщы етінен, 
Боз аты Ақсеркенің кермеде тұр, 
Үстінде ертоқым жабдығымен. 

Білгізбей атты барып шешіп алды, 
Үстіме бір-ақ ырғып мініп алды. 
Туралап күн шығысқа бетін түзеп, 
«Асқерке, қош»,—деді де кете барды, 

Күңілдік сол кеткеннен кете барды, 
Айырылып ақ тұлпардан көзі ағарды. 
Жас бала жердің жөнін қайдан білсін, 
Түзесін құдай оңға бейшараны. 

Күңілдік жүрді талмай бір күн, бір түн, 
Жанында көрінбейді, шіркін, шыбын. 
Сол кезде қарашаның бас кезі еді, 

Түн болса қырау тұрып суытатын. 

Үстінде көне көйлек, жыртық бешпет, 
Болмады тым болмаса етік бүгін, 
Әрі аштық, әрі тоңып, қалжырады, 
Бойынан қуат кетіп төртінші күн. 

Басына бір төбенің түсті келіп, 
Каңтарып байлап қойды атты берік. 
Қисайып бір азырақ жатып еді, 
Жата алмай түрекелді қалш-қалш етіп. 

Бір кезде бұлт шығып, күн желдетті, 
Суық жел ат пен қызды селкілдетті. 
Еңкейіп бесін төмен түскен кезде, 
Дауыл боп қарлы жаңбыр жауып кетті. 

Ақ түтек кешке қарай соқты боран, 
Бір қатты дауыл тұрып күн шығыстан. 
«Сүйегім қу далада қала ма»,—деп, 
Кетпеді Күңілдіктің көзі жастан. 

Жығылды боз ат ұшып, 
Тыпырлап жаны шықты аузын ашып, 
Өлуге Күңілдік те отыр таяу, 
Қалшылдап жылай беред бетін басып. 

Ықтады өлген аттың тасасында, 
Ғарыптың соқты боран қазасына. 
Күңілдік қарындаш пен қағаз алды, 
Кетуге зарын жазып ел-жұртына. 

«Қош бол, енді, ел-жұртым, 
Көре алмадым, ата-анам. 

Өлді жолда қорлықпен, 
Әлпештеген жан ботаң. 

Жетті бүгін ажалым, 
Тарқап жастық базарым. 
Бойдан қуат-әл кетті, 
Өлімнің келіп хабары. 

Сүйегім қалды жапанда, 
Құзғын-құртқа жем болып, 
Жас өмірім кеттің бе, 
Жанған оттай күл болып. 

Шыдамай қаштым қорлыққа, 
Аттанғам жоқ жорыққа. 
Көмусіз қалды сүйегім, 
Ертек болып халыққа. 

Он алты менің жасым да, 
Жан ашыр жоқ қасымда. 
Көрдім пенде салғанын, 
Қиын іс түссе басына. 

Қарт атам Дебеке, 
Нашарлады біздің хал. 

Атам менен анама, 
Көзіңіздің қырын сал. 

Туған-туыс, ел мен жұрт, 
Көре алмай кеттім, аман бол. 
Шандіген Маман-Ботантай, 
Өңгерттің мені тоқтыдай. 
Қарасат майдан болғанда, 
Жазаңды берсін бір құдай, 

Қолыңды алдым, қол бердім, 
Бөрі, сені көрмедім. 
Жүзіңді бір көріп, 
Сонан соң мен өлмедім. 

Бір жыл көрмей қызықты, 
Әуелде жазған сызықты. 

Бір мен емес талайлар, 
Арманда болып кетіпті. 

Бөрі, саған тапсырдым, 
Атам менен анамды. 
Емдегенмен жазылмас, 
Найза тиген жараны. 

Тілегіме жеткізбей, 
Ел мен жерді көрсетпей. 
Бозобаның басында 
Алдың алла жанымды. 

Жазған шығар осылай, 
Жаралғанда әуелде. 

Ұзын жолға түстім мен, 
Кетсем қайтып «сапарға». 

Жас болсаң да, Бөрі сен, 
Қараушы едің нашарға. 
Жоқтамасаң күнәмді, 
Екі қолым жағаңда.» 

Келмеді бұдан кейін сөзге қолы, 
Шықпаған кеудесінде жатыр жаны. 
Қолынан қарындашы түсіп кетті, 
Аяқтап өз ойын жаза алмады. 

Күңілдік қалжырады, халы құрып, 
Сандалып бір отырып, бір жығылып. 
Құлады өкпесінен оқ тигендей, 
Туралап күн батысқа жүзін беріп, 

Елестеп ата—анасы көз алдына, 
Ұмтылды «ұстаймын» деп қолын созып, 

Керіліп көзі аларып, тісін қайрап, 
Ақырғы демі бітіп, «кетті жүріп». 

Басында Бозобаның жетті ажалы, 
Тарқады жас сұлудың ду-базары. 
Талай жас Күңілдіктей арманда өткен, 
Баянсыз, бақсыз дәуір сол кінәлі. 

-47-



VІ-БӨЛІМ 

Қыс өтті, қар да кетті, шықты енді жаз, 
Құс келіп, жылынды күн, қаңқылдап қаз. 
Бір іздеп Күңілдіктің жүзін көрмей, 
Мен неге бұл өмірге боламын мәз. 

Ауру боп жатқан Бөрі тілге келмей. 
Кеткенін Күңілдіктің қалған білмей. 
Науқастың беті қайтқан төрт ай жатып, 
Ажалдан дем таусылмай қалған өлмей. 

Түзелді енді Бөрі дәмге қарап. 
Кеткенін Күңілдіктің білді сұрап. 
Көзінен ыстық жасты мөлт-мөлт төгіп, 
Отырды мең-зең, болып уһ-аһлап. 

Жинады енді Бөрі кәрі-жасты, 
Басына тұман төніп, қайғы басты. 
Іздеуге Күңілдікті бетті түзеп, 
Шақырып көпшілікпен ақылдасты. 

Бөрі айтты: «Бір сөз айтам бәріңізге, 
Кіші іні, үлкен аға, кәріңізге, 
Бөрінің жары күң боп кетті деген, 
Жата ма бұл ерлікке ар емес пе. 
«Қоянды қамыс, ерді намыс өлтірер» деген 

мақал 
Ертеден ел аузында бар емес пе. 

Ат жарат, қару сайла, азаматтар, 
Жүреміз көп кешікпей, тарамаңдар. 
Күңдіктен Күңілдікті құтқарғанша, 
Бұрылып ешнәрсеге қарамаңдар.» 

Деп Бөрі жалпы елге айтты сауын, 
Қалдырмай араз-тату, қас пен жауын. 
«Біз дайын қашан жүрсең» деді Бөрі, 
Байлады осы сөзге бүкіл қауым. 

Жиналды ығай-сығай, өңкей серке, 
Ат жарау, найза қолда, садақ белде. 
Аттанып жолшы жолға шыға берсін, 
Басталсын ендігі сөз Күңілдіктен. 

VІІ-БӨЛІМ 

Қыс өтті жата берді ел хабарсыз, 
Бозжонда өліп жатқан ат пенен қыз. 
Жолаушы үш-төрт адам келе жатып, 
Үстіне ат пенен қыздың болады кез. 

Көреді тұра қалып өткен қызды, 
Астында жібіген жоқ қатқан мұзы, 
Күн жылы бар денесі жібу жатыр, 
Шоқыпты құзғын, қарға екі көзін. 

Аз тұрып жолаушылар аттан түсті, 
Аунатып олай-бұлай өлген қызды. 
Ақтарып қалтасынан тауып алды, 
Ата-ана, ел-жұртына жазған хатты. 

Қағазды жолаушылар қолына алды, 
Оқуға қағазды алып құмарланды. 
Қағазға қыздың жазған зарын көріп, 
Бұзылып бір азырақ назаланды. 

Жер қазып, ақ жуып қойды көрге, 
Қойды да жүріп кетті өз жөніне, 
Жол жүріп үш күн тынбай жолаушылар, 
Кездесті қоналқаға, қалың елге. 

Тұсына бір ақ үйдің тура келді, 
Қонуға аттарының мойнын бұрды. 
Аттарын белдеуге әкеп байлады да, 
Есіктен сәлем беріп, үйге кірді. 

Ал енді жолаушылар кірді үйге, 
Кірген «кеш жарық» деп шықты төрге. 
Үй емес анау-мынау кішігірім, 
Салынған жібек кілем, таза көрпе. 

Сексеннің шамасында қарттау адам, 
Шалқалап ұйықтап жатыр төсегінде. 
Оянып ұйқысынан ашты бетін, 
Қарады жолаушыға бұрып басын. 
—Қай жақтан келесіңдер, азаматтар, 
Түстерің тәуір жігіт көрінесің. 

—Тарақты руымыз, ноқта ағасы, 
Атақты батыры болған Байқозының, 
Ақсақал, сол батырдың нәсіліміз, 
Бар,—деді,— іздеп шыққан жақынымыз, 

Бұлардан ол ақсақал жөн сұрады, 
Олар да жөн сұрауға ойланады. 
«Айттық біз, жөнімізді сұрадыңыз, 
Кария, өз атаңыз кім болады?» 

«Адамға жөн сұрасу үлкен міндет, 
Жөн білмейтін адамды жан демес. 
Сұрасаң руымды, Сарым,—деді, 
Өз атым елге мәлім Деріпсал.» 

«Деріпсал» деген кезде қадалады, 
Қонақтар бір-біріне жалт қарады. 
Қағазда осы адамның аты бар деп, 
Беруге қағазды алып ойланады. 

Айтады сыбырласып қыздың сөзін, 
Берімен қоса жазған қарттың өзін. 
«Ақсақал, оқыңыз,—деп,—мынау хатты, 
Ішінде не жазғанын көрсін көзің...» 

Оқыды Деріпсал қолына алып, 
Бұзылып түсі, кетті сұп-сұр болып. 
Жас ағып сақалынан алты тарам, 
Денесі еріп кетті жездей болып. 

Деріпсал олай толқып, бұлай толқып, 
Ай,—деп анда-санда бір күрсініп. 
Қайыра жолаушыдан жөн сұрады, 
«Сүйегін көздеріңмен көрдің бе,»—деп. 

«Сүйегін жуып қойдық,—қолымыздан, 
Әдейі қалып тұрып жолымыздан. 
Қағазды қалтасынан тауып алдық, 
Өлерде ішіндегі зарын жазған. 

Сүйегін ақ жуып қойдық көрге, 
Қойдық та жүріп кеттік жөнімізге. 

Айтқан соң атыңызды ойға түйіп, 
Қағазды бердік сонсоң өзіңізге.» 

Аздан соң қонақ жатты, дәмін ішіп, 
Деріпсал ұйықтамады, ашу қысып. 
Таң атты ауыл тұрды, шайын ішіп, 
Қонақтар қош айтысып, кетті жүріп. 

Деріпсал ойдың жүзді теңізіне, 
Жас алып, анда-санда екі көзіне. 
Өлімін Күңілдіктің хаттан көріп, 

Тигендей болды найза жүрегіне. 

Сол күні Бөрі бастап қол да жүрмек, 
Аттарын байлап қойған бәрі де ерлеп. 
«Жүрісті тоқтатсын» деп Деріпсал, 
Шақыртты қолдың бәрін мұнда кел деп. 

Деріпсал айтты көпке бұл хабарды, 
«Жігіттер, тоқтата тұр бұл сапарды. 
Кездесті бір қиын іс бүгін түнде,» 
Деді де сөзді осымен ықшамдады. 

«Үш мейман қонды бүгін біздің үйге, 
Отырдық әңгімемен дәм піскенше. 
Алды да бір қағазды төс қалтадан, 

Ұсынды жазылған,—деп,—қарт, сізге. 

Қағазды ашып оқып, көрдім бәрін, 
Өлерде ел мен жұртқа жазған зарын. 
Күңілдік елге қашып, жолда өліпті, 
Қонақтан естіп білдім ақиқатын.» 

Деріпсал сөзді осылай бастап енді, 
Құлақ сап жиылған көп тыңдап тұрды. 
Қолымен жан қалтадан қағазды алып, 
Алдына көпшіліктің тастай берді. 

Қағазды алып көпшілік, 
Ортаға алып оқыды. 
Көздерінен жас ағып, 
Кейбіреулер екінді. 

Нардай боздап анасы, 
«Құлыным» деп атасы. 
Мыстай толқып денесі, 
Бордай болып егілді. 

«Арманда кеткен қозым» деп, 
«Жойылды менің ізім» деп. 
Зарлағанда анасы, 
Ерткендей болды темірді. 

«Өліміңді, Күңілдік, 
Көзімменен көрмедім. 
Ақпен орап арулап, 
Қолымнан жуып көмбедім. 

Бауырыма қысып бір сені, 
Маңдайыңнан сүймедім. 
Калдым, мауқым баса алмай, 
Сағынып аңсап шөлдедім.» 

Көзінің жасы төгілді, 
Қабырғасы сөгілді. 
Тоқтау айтып көпшілік, 
«Жылауды қой» деп берді. 

Ел айтқан соң бұлар да, 
Жылағанды қойды енді. 
Деріпсал мен Бөріге, 
Сөз кезегі келді енді. 

Көпке қарап үңіліп, 
Түгі шықты үрпиіп. 
Бір әңгіме бастарын, 
Көпшілік те білді енді. 

Деріпсал сөз сөйледі көпке қарап, 
Шақырды жас Бөріні жеке қалап. 

«Аттанам қартайсам да өзім бас боп, 
Тұрамыз бұл қорлыққа қалай шыдап.» 

Бермеді бұған жауап ешкім ашып, 
Ел отыр, бір тұңғиық ойға батып. 
Бүлініп ел арасы кете ме деп, 
Кейбіреулер сөйлеседі құр ымдасып. 

Орнынан түрекелді бала Бөрі. 
Екі жақ қалтасында екі қолы. 
Денесін ашу билеп, бойын керіп, 
Қызарып қанталаған екі көзі. 
Жас Бөрі көптің тұрып ортасында, 
Бөрінің сонда мынау айтқан сөзі: 

«Оқыдыңдар, көпшілік, 
Күңілдіктің сәлемін. 
Күңілдік үшін басымды, 
Құрбандыққа беремін. 

Ақсеркеден кек алмай, 
Жарық күнін түн қылмай, 

Ұрпаққа ертек, жыр қылмай, 
Несіне өмір сүремін. 

Ісімді құдай оңғарса, 
Осы жолға жүремін. 
Алты мойын бір басым, 
Не салса да көнемін. 

Желісін қиып, сабасын, 
Керегесіне ілемін. 
Ақ ордасын талқандап, 
Туырылығын тілемін. 

Ақ иек атты мінемін, 
Оқ етпес сауыт киемін. 
Ақ найзасын қолға алып, 
Беліме садақ ілемін. 

Не салғанын басыма, 
Осы жолда көремін. 
Ақсеркенің сазасын, 
Айқасқан жерде беремін. 
Қанды қанмен жумасам, 
Шыбын жанды қорғасам. 
Анадан ұл боп тумасам, 
Несіне жан боп жүремін. 

Батаңды бер, Дебеке, 
Жассың ғой, деп бөгеме. 
Тағдыр билер қашан да, 
Ажалсыз адам өле ме.» 

— 52 — 



Бітірді осыны айтып Бөрі сөзін, 
Қамалып біле алмай тұр ел не дерін. 
Суырылып көптен шығып Қамза батыр: 
«Дайын біз қашан жүрсең, баста өзің.» 

«Жүреміз,—деді Бөрі,—екі күнде, 
Хабарлап жан-жақтағы барлық елге. 
Жүретін азаматты есепке алды, 
Шақырып жігіттерді бірте-бірте. 

Шақырды жігіттердің атын атап, 
Ерекше сарбаздарға көзін қадап. 
Екі жүз адам болды санағанда, 
Біркелкі «бөлтіріктей» жаңа талап. 

Жігітті жүретұғын сайлап алды, 
Аттарын мінетұғын байлап қойды, 
Азыққа жолда жейтін жетекке алды, 
Ылғи құр майға піскен үш-төрт тайды. 
Жолшылар жүреміз деп тұрды ерте, 
Жігіттер келіп жатыр бірте-бірте. 
Деріпсал атын ұстап ерттетті, 
«Жүрем,—деп,—өзім бас боп осы жолға,» 

Аттанып азаматтар шықты былай, 
Шуылдап әйел, еркек тұрды жылап. 
Кісесін мойынына сап Деріпсал, 
«Қор қылма Ақсеркеге»,—деді құдай, 

Құдайға Деріпсал айтты зарын, 
Шақырып Майқы, Тапас балаларын. 

Айдабол, Тоқсан, Табын қолда деді, 
Арғы атам Шарапат та, бабам Сарым. 

Мойнына Деріпсал кісе салды, 
Сиынып өткендерге көп жалынды. 
Жасы асқан өзіменен кәрі бозды, 
Құдайға «боз қасқа» деп айтып шалды. 

Сол кезде Деріпсалдың жасы жеткен, 
Өмірден тозық жетіп, күдер үзген. 
Ашумен аттанамын десе дағы, 
Енкейіп буынына «сыртыл түскен». 

Жошылар бетін түзеп шықты жолға, 
Деріпсал Ақиекпен жүрді алдында. 
Сол жерде жас Бөріге бір он түсті, 
«Ата-Аға, жүрмеңіз,—деп,—бұл сапарға. 

Осы жолға, Дебеке, 
Жүргенді қой, тоқтаңыз, 
Сырттан көрген адамға, 
Көрініп тұр мініңіз. 

Жасыңыз келді сексенге, 
Бұрынғы жоқ күніңіз. 
Көңіл арып кәртаймас, 
Мұны да ойлап біліңіз. 

Мен жүрейін бұл жолға, 
Батаңызды беріңіз. 
Көрің жуық төріңнен, 
Дұғай болып тұрыңыз. 

Не өлтіру, не өлу, 
Батырларға серт болар. 
Қартайғанда жолда өлсең, 

Ұрпағыңа «дерт» болар. 

Жау қолында мен елсем, 
Бір бала өліпті дей салар. 
Ақиек атты маған бер, 
Жүргенім менің жөн болар.» 

Бөрінің сөзін халық «дұрыс» десті, 
«Батырдың жүрем деуі теріс» деді. 

Жиналған көпшіліктің тілегі сол, 
«Бөріге Ақиекті берсін» деді. 

Дебекең түсті сөздің жүйесіне, 
Сол жерде қартайғаны түсті есіне. 
Кәрілігін ел айтқан соң сонда білді, 
Жаспын деп жүреді екен көңілінде. 

«Шырағым, мін атыңа, арыстаным, 
Қатардан жас болсаң да қалыспадың. 

Бойың өсіп, бұғанаң қатқан жоқ ед, 
Соғыс көріп бұрыннан ысылмадың. 

Деген соң бала Бөрі атқа мінді, 
Есінеп бәйге атындай бойын көрді. 
«Жәрдем бер, жас Бөріге бір құдай »деп, 
Кәрі-жас, үлкен-кіші жылап тұрды. 

Атына Бөрі бала алды мініп, 
Садағын белге байлап, найзасын қарына іліп. 
Алдына Деріпсалдын, тұра қалып: 
«Беріңіз батаңызды, ата»,—деді. 

Деріпсал қолын жайып бата берді: 
«Қолыңды жай, қарағым, 
Алдыңнан жансын шырағың. 
Кетпесін қолдан құралың, 
Үстем болсын мұратың. 

Өз құрбыңның алды бол. 
Тұқымың өсіп, малды бол. 

Сөзге шебер, шешен бол, 
Ел бастайтын көсем бол. 

Жаудан қайтпас бетті бол, 
Халқың үшін тоқты бол, 
Сөзге ұстамды мықты бол, 
Жолдасыңмен тату бол. 

Жас үлкенге атшы боп, 
Нашарларға басшы бол, 
Дұшпаныңа күшті бол, 
Аңғал болмай, есті бол. 

Жауың жездей жасысын, 
Көңілің судай тасысын. 
Алдыңнан, Бөрі, күн тусын, 
Артыңнан шолпан ай тусын. 

Қ ы з ы р болсын жолдасың, 
Бабаларың қолдасын. 
Жас болсаң да білуші ең, 
Әр нәрсенің нұсқасын. 

«Әмин», деп жас Бөрі, 
Қолды бастап жүрді енді. 

Бата алды Бөрі батыр ағасынан, 
«Дұшпаннын, сақта,—деді,—табасынан. 
Іс болса, жақсы-жаман кешіңдер,—деп, 
Жағалай қош айтысты ел-жұртымен.» 

Астына мінді Бөрі Ақиекті, 
Тұлғасы нақ тұлпардай түк сүйікті. 

Үстіне сауыт киіп, қолын алды, 
Жебелі, ақ найзағай, қос желекті. 

Қалған ел не болат деп хауіп етті, 
Қалың қол тартты тура түзеп бетті. 
Жас Бөрі қолды бастап, аялдамай, 
Кіші жүз, беті Тама жүріп кетті. 

Жөнелді өңкей батыр ығай, сығай, 
Күндіз-түн бірдей жүрді дамылдамай. 
Батыр деп сан соғыста аты шыққан, 
Ішінде осы қолдың ер Қашқынбай. 

Батырлар найза ұстаған ұзын саптап, 
Түрлері кететіндей жауды таптап. 
Көп қолды Бөрі бастап жүре берсін, 
Кетейік Ақсеркеге біраз тоқтап. 

VIII-БӨЛІМ 

Күңілдік қашьш тап сол түні, 
Жолда өлген, елге жетпей күзді күні. 
Басында Бозобаның жатқан қыстай, 
Білген жоқ жаз шыққанша ешкім мұны. 

Арманы Ақсеркенің боз ат болып, 
Адам деп ойлаған жоқ Күңілдікті. 
«Қолыма түсер ме екен тұлпарым,— деп, 
Қой-серкеш жаман күңнің өлсе құны.» 

Ақсерке ойға кірді бір күн тұрып, 
Есіне боз ат түсті жазды көріп. 
Сарымға қағаз жазып жіберейін, 
Атпенен күңді қосып қайтарсын деп. 

— 56 — 
— 57 — 



Шақырды: «Мұса, Нұраш, кел,—деп мұнда, 
Екеуін, жүресің,—деп,—ұзын жолға. 
Қайтар деп ат пен күңді хат жазамын, 
Хатты бер Ботантай мен Деріпсалға,» 

Екеуі жүріп кетті, қағазды алып, 
Қоржынға жолда жейтін азық салып. 
Жол жүріп, бірнеше күн екі арада, 
Сарымға іздеп шыққан жақын келіп. 

Бір екеуі келе жатыр қарсы жүріп, 
Екеуді тосып жүрді бұлар көріп. 
Екеуі тұра қалып ақылдасты: 
«Кетейік елдің жөнін сұрап-біліп.» 

Жолықты екеуге екеу біраз тұрып, 
Қол ұстап амандасты сәлем беріп. 
«Жолдарың болсын,—деді,—азаматтар, 
Қай жаққа барасыңдар, ат терлетіп.» 

«Барамыз,—деді екеуі,—алыс жолға, 
Біз тұрмыз сізді күтіп жолығуға. 
Келеміз бір себеппен әдейі іздеп, 
Қарт батыр Ботантай мен Деріпсалға.» 

«Тап бүгін Деріпсал жатыр үйде, 
Кездесіп ауыр жұмыс біраз күнде. 
Қайтыңдар, тіл алсаңдар осы жерден, 
Бұл күнде жауап бермес хан мен биге. 

Деріпсал қалды ауылда, Бөрі кеткен, 
Қолы бар екі жүздей қасына ерген. 
Олардың беті Тама болу керек. 
Шатасқан ол елменен бір себептен.» 

«Кеткенін жүздеріңмен көрдіңдер ме, 
Болмаса—дейді құрғақ сөз бе. 
Тамаға не жұмыспен барады екен, 
Олардың бетін әбден білдіңдер ме?» 

«Бұлардың білдік бетін бара жатқан, 
Ботантай Ақсеркеге қыз ұзатқан. 
Қ ы з бергенде, күң беру ел мұрасы, 
Күң беретін бір ғадет бұрынғыдан. 

Күңілдік деген еді қыздың аты, 
Басынан нашар болған арғы заты. 
Күңдік деп Күңілдікке күн көрсетпей, 
Көп бопты Ақсеркенің қиянаты. 

Қорлыққа шыдай алмай қашыпты елге, 
Мінгені Ақсеркенің ақ боз аты. 
Күңілдік ел таба алмай жолда еліпті, 
Естілгені аз күн болды жаман аты. 

Кез болып, бір жолаушы ат пен қызға, 
Жанынан тауып алған жазған хатын. 
Жолаушы қыздьің хатын әкеп берді, 
Тұрады қалай шыдап елдің дәті. 

Шаппақ боп Ақсеркені бара жатыр, 
Бір түрлі жас Бөрінің жаман беті.» 
Екеуі тұрды тыңдап аңырайып, 
Дірілдеп кезі кетті адырайып. 

Екеуі елге тура тартты түзу, 
Қамшы ұрып аттарына жүрді қызу. 
йіатқанда ел ұйықтап шаба ма деп, 
'Гез жетіп, еліне кеп, хабар беру. 

Екеуі күн-түн қатып елге келді, 
Келді де Ақсеркеге хабар берді. 
«Жау қаптагі, ел шаппақ боп келеді»,—-деп, 
Естіген әңгімесін баяндады. 

«Екеуміз ат пен күңді шықтық іздеп, 
Күндіз, түн бірдей жүрдік жетеміз деп, 
Барғанда ел шетіне хабар алдық, 
Жолаушы екі адамға жолда кез боп. 

Сұрадық ол екеуден елдің женін, 
Деріпсалдың ауылда бар ма, жоғын, 
Жас Бөрі кеп қолменен кетті, деді, 
Шабуға Ақсеркені беті бүгін. 

Бұл сөзді естіген соң қайта салдық, 
Жеткенше елге қашан дем алмадық. 
Жасанған жау ел шауып қала ма деп, 

Ақсерке естіген соң мына сөзді, 
Бір түрлі жүрегіне ашу кірді. 
Жан-жаққа ат шаптырып, хабар айтып, 
Ат жетер жердегі елдің бәрін жиды. 

Ақсерке кіріп алды бар күшіне, 
Долданып ие болмай денесіне. 
Жан-жақтан ел гуілдеп келіп жатыр, 
Адамдар лек-лек басып, үсті-үстіне. 

Адам жоқ бұл хабарға келмей қалған, 
Үш жүздің шамасында кісі болған. 
«Күң үшін ел шабам деп келед,—дейді, 
Бұзылған не деген ер қансыраған,» 

Ақсерке айтты көпке: «Қарсы жүрсек, 
Жау кірсе ішімізге жұрт күйзелмек. 

Елсіз де жеңсектағы, жеңілсек те, 
Қызығын сардалада бірақ көрсек.» 

Бұл сөзді жиылған жұрт деді мақұл, 
Бұл да бір табылмайтын үлкен ақыл. 
Келсін осы сөзге жүріп берді, 
Бастады қолды өзі Серке батыр. 

Беттері Көк жартастың тауы болып, 
Шығуға қарауылға бара жатыр. 
Дегендей Көк жартаста бас қосайық, 
Бөрі де сол жартаста қонып жатыр. 

Қол жатыр Көк жартастың бауырында, 
Отыр еді, біреу шығып қарауылға. 
Алыстан келе жатқан жауды керіп, 
Көрген соң хабар бермей тұра алсын ба. 

Шауып кеп қарауылшы аттандады, 

«Мініңдер аттарыңа-келіп қалды.» 
«Келіп қалды қалың жау»,—деген кезде 
Аттарына тездетіп мініп алды. 

Жөнелді бала Бөрі бастап қолды, 
Буынған берен бөзбен мықтап белді. 

Айбыны арыстандай көрінеді, 
Белсеніп түріп алған екі жеңді. 

Екі қол бірін-бірі тұрды керіп, 
Шабыспай екі жақта тұрды иіріліп. 
Ыңғайлап қаруларын дайындалып, 
Шапқанша тұра алмай тұр өңкей түлек. 

Ақсерке бір қиялы кірді ойға, 
Ойланды да қарады Асан биге. 
«Атысу ма тілегі, шабысу ма, 
Барып келсең, Асан би, анау қолға. 

Бөрінің, Асан биім, сөзін толға, 
Ұсталып өз сөзіңнен, қапы қалма. 

Ел шаппақ, біріншіден, мақсаты не, 
Бөріден ашып бетін соны сұра. 

Құда боп Ботантайдан алды қызды, 
Бұл Бөрі ұят-ардан қалай безді. 

Ұялмай ел шабам деп келе жатыр, 
Ат кегі, «қума байтал» бір күң үшін. 

Бөріге айт қайтсын,—деді,—құр шатаспа 
Болмаспын тегін олжа мен де оңай. 
Құны жоқ қой-серкештің бір күң үшін, 
Шабады Бөрі мырза елді қалай? 

Қол жинап, ел бүлдіріп шаппақ мені, 
Жаман күң кіндігінен туған қыздан. 

Бөріге айт, бұл туралы адаспасын, 
Елменен текке оралып шатаспасын. 
«Арыстан айға шауып мертігіпті.» 
Текке өліп жас бала ғой қор болмасын. 

Ақсерке мұндайларды көрген талай, 
Ала алмас Бөрі бала мені оңай. 
Күң үшін Ақсеркені шабам десе, 
Ол тілесе мен дайын, шықсын былай. 

Бөріге айт, осы сөзді бірден бастап, 
Жалынып, жалбарынба, әрі даттап. 

Осыған қандай жауап қайтарады, 
Біліп кел, беті қандай әбден нақтап,» 

Асан би келді аяңдап тұрған көпке, 
Келістірмек екі жағын сөзге көнсе. 
Келді де көпшілікке сәлем берді, 
Болсын деп жолдарыңыз өңкей ерге. 

Көпшілік Асан бидің қолын алып, 
Ел отыр не айтады деп құмарланып. 
Мақалдап өткендердің әңгімесін, 
Асан би сөз бастады аз толғанып. 

«Жіберді, Бөрі, сізге Серке құдаң, 
Қадырлы сүйген сүйек ерке құдаң. 
Қол жиып, елді шауып бүлдіретін, 
Бар екен айтсын,—деді,— қандай жазам. 

Бөрінің ел шабатын мақсаты не, 
Мұнша іздеп бір қу күңнің пайдасы не. 
Бүлдірмей бір күн, үшін ел арасын, 
Бөріге айт, қансырамай қайтсын—деді. 

Ол Бөрі бұл сөзімді теріс,—десе, 
Өзі таңдап қалауын алсын,—деді. 

Ол тілесе, мен даяр, Бөрі бала, 
Ақсерке бір жауабын берсін,—деді. 

Жіберді, Бөрі батыр, Серке сізге, 
Белгілі екеуің де екі жүзге. 
Бітім қып екі жағың келісіңдер, 
Түбінде сүйектіктен күдер үзбе.» 

Б Ө Р І Н І Ң Ж А У А Б Ы 

Үздік біз Ақсеркемен сүйектікті. 
Елімнен іздеп келдім бұл кемдікті. 
Баласын азаматтың мұнша қорлап, 
Күңілдікті зорлықпенен жолда өлтірді. 

Кетпейді тірі пенде бір тосылмай, 
Денеме осы жұмыс жайылды удай. 
Жүз ердің құнын берсе, бітімім жоқ, 
Жүрегім басылмайды, қанды қанмен жумай. 

Бөрінің беті қатты, сөзі күшең, 
Май ішкен ұл таптым,—деп,—менің шешем. 
Күңілдік үшін өлсем, арманым жоқ, 
Бас кескізіп, болмаса басын кесем.» 

Асан би қайтадан сөз қайырмады, 
Бөрінің түрін көріп таянбады. 
Естіген әңгімесін Серкеге кеп, 
Қалдырмай бастан аяқ баяндады. 

Бұл сөзді естіп Ақсерке, 
Ашуланды, шамданды, 
Сауытын киіп үстіне, 
Садағын белге байланды. 

Басына киіп қалқанын, 
Шығарам деп талқанын. 
Екі жеңді белсенді, 
Мас кісідей теңселді. 

Түгі шығып бетінен, 
Бер деп құдай тезінен, 
Долданып тілі күрмелді, 
Ақсерке батыр күңіренді. 

«Буырлы бедеу берік,—деп, 
Не болса да көрдім,—деп. 
Бедеуге батыр мінді енді, 
Майданға жеке шығам,—деп, 
Қазбай көрге тығам,—деп. 

Бұл Бөрінің сазасын, 
Жалғыз өзім берем,—деп. 

Өлсем өлдім, өлмесем, 
Аман-есен келем,—деп. 
Өліп кетсем, жазым боп, 
Ел мен жұртқа сәлем,»—деп, 

Ақсерке қақты дабылды, 
«Шық былай», деп ақырды. 
Бедеуін батыр орғытты, 
Айқаймен елді қорқытты. 

Айнала шауып ақырып, 
Бурадайын бақырып. 
Жауатын бұлттай түңіліп, 
Жеке шығып тұрды енді. 

І Х - Б Ө Л І М 

Бата алған Бөрі батыр ағасынан, 
«Дұшпанның сақта,—деді,— табасынан. 
Іс болса жақсы-жаман кешіңдер»,—деп, 
Жағалай қош айтысты жолдасымен. 

Жас Бөрі мініп алды Ақиекті, 
Мүшесі ту айғырдай зор сүйекті. 

Басына қалқан киіп, қолына алды, 
Жебелі ақ найзаны, қос желекті. 

Үстіне тоғыз қаттау сауыт киіп, 
Майданға Бөрі батыр шауып шықты. 

Ақсерке ақырып тұр «шық, бала, -деп, 
Ақсерке, менің атым, білесің,-деп. 
Ойнадың құрдасыңды, шаңа тауып, 
Ажалың бүгін, Бөрі, жетеді» деп. 

Орғытып. Ақиекпен шықты Бөрі, 
Табанға сал деп бүгін Ақсеркені. 

Кездесті екі батыр сар далада, 
Белгісіз ол жеңіліп, бұл жеңеді, 

Жас Бөрі тұра қалды шауып келіп, 
Бүркіттей түлкіге ұшқан көзі тұнып. 
«Ақсерке айқайыңнан кім қорқады, 
Ал енді батыр болсаң, мені жеңіп.» 

«Кезек бер,—деді Ақсерке,—Бөрі, маған, 
Кезекті үлкен алар бұрынғыдан. 
Барып тұр, батыр болсаң, анау жерге, 
Тартамын садағыммен сүйген жерден. 

Бөрі айтты: «Бердім кезек, Серке саған, 
Берерсің сен де кезек тірі қалсам. 

Елімнен іздеп сені шықпас едім, 
Ақсерке айқайыңнан қорқып қашсам.» 

Жас Бөрі тұра қалды қарсы қарап, 
Жылады дәл сол кезде ел шуылдап. 
Майысқан көк шыбықтай бала Бөрі, 
Аузына ажал оқтың тұрды шыдап. 

Садағын Серке қолға алды, 
Сегіз қырлы оқ салды. 
Басын тежеп бедеудің, 
Тартуға садақ толғанды. 

«Қақ жүректің тұсы, -деп , 
Өлер жерің осы», деп. 
Балдырғандай Бөріні. 
Шіреніп тартып қалады. 

Зырқырап оғы кетеді, 
Жас Бөріге жетеді, 
Атылған оқ дәл тимей, 
Жанынан жанап өтеді. 

Жығылмай аттан тұрған соң, 
Қалғанын көріп өлімнен. 
«Бөрі өлген жоқ, тірі», деп, 
Жолдастары шулады. 

Өлімнен Бөрі қалады, 
Бөрі кезек алады. 
Үстіне киіп сауытын, 
Беліне садақ іледі. 

Қуат бер деп ішінен, 
Шошығандай түсінен. 
Айырылғандай есінен, 
Бөрі бала есінеді. 

Ақ найзаны безеді, 
Бетін батыр түзеді. 

Ақсерке де сезеді, 
Қашатұғын қатын ба, 
Аксерке де ер еді. 

Бөрі батыр қырланып, 
Түсті кетті сұрланып, 
Хауіптенді Ақсерке, 
Қайтеді деп ойланып. 

Найзасын Бөрі сермеді, 
Дәл жүректен түйреді. 
Ақсеркені қулатып, 
Балықтай шаншып түйреді. 

Ақсерке батыр өледі, 
Өлгенін халық көреді. 
Жетекке алып бедеуді, 
Бөрі батыр жөнелді. 

Жығылған соң арысы, 
Жоғалмады намысы. 
«бас аман» деп өзгесі, 
Еліне қашып жөнелді. 

Х-БӨЛІМ 

«Жүрейік,—деді,—Бөрі енді жатпай, 
Қолдағы қару-күшті ажыратпай. 
Жүрегім менің сірә басылмайды, 
Ауылын Ботантайдың бір шулатпай. 

Ботантай Ақсеркенің ет құдасы. 
Екеуі болған жоқ па ел қожасы. 
Бірі өлтірді, біреуі байлап берді, 
Екеуінің жоқ, сірә, айырмасы. 

Түн қылды бұл Ботантай елдің таңын, 
Пісірді лепілменен отсыз дәмін. 

Күңдікке Күңілдікті ұстап беріп, 
Жазықсыз нәқап жастың төкті қанын. 

Мен оған Бөрі атымды білдіремін, 
Оны мен бір жылатып, күлдіремін. 
Іскен кеуде, өскен бойын төмен басып, 
Тәубасын ойына мен түсіремін. 

Егескен жауым өлді, кегім бітті, 
Жетейік елге қайтып тездеп енді. 
Ақтадым Күңілдіктің жолдастығын, 
Артқан мойыныма зор міндетті.» 

Ботантай жүрген бұрын жеке шауып, 
Туғызды бұл әңгіме үлкен хауіп. 

Ертеден «ел ақбөкен» деген мақал, 
Бөріге елдің беті кетті ауып. 

Кеткелі Бөрі жолға ай өтеді, 
Іздеген Ақсеркеге кездеседі. 
Майданда Ақсеркені өлтірді деп, 
Бір хабар, жүйрік өсек сақ етеді. 

ХІ-БӨЛІМ 

Ботантай естіп, білді бұл хабарды, 
Ішінен у ішкендей қапаланды. 
Қашуға түнде көшіп, бетін түзеп, 
Кетуге шетке шығып, ой ойланды. 

Кетуге түнде көшіп, белді байлап, 
Иірді қотанға әкеп малды байлап. 
Ертерек үйді жығып, буып-түйіп, 

Ұстатып кеш аттарын, қойды сойып. 

Күн бата түйе қомдап, жүкті артты, 
Ілгері мал айдалып көш артылды 
«Сарыарқа, ел менен жер, аман бол» деп, 
Ақ мешіт, беті Ұлытау шеру тартты. 

Ботантай түнде үркіп кетті асып. 

Шыққан соң құлан жортпас, жапан дүзге, 
Кеш қонып, ерте көшті бойын жазып. 

Кеткелі бұлар көшіп болды он күн, 
Кеткенін қалай көшіп білмеді ешкім. 
Сол күні екі жүз қол Бөрі келді, 
Үстіне шулап, дулап жатқан елдің. 

Бөріге келіп жатыр ел жиылып, 
Ісіне жас батырдың, жұрт сүйініп 
Ол кеп Деріпсалға сәлем берді. 
Майысып жас шыбықтай иіп. 

«Келдің бе аман-есен, жолбарысым, 
Күшіңнен бұл жорықта көрінді ісің. 
Дұшпанның белдескенде белін үздің, 
Биылғы тура келді көрген түсім.» 

Бөрі айтты болған істі бастан-аяқ, 
Тістей ақ, тілдей қызыл тастамай-ақ. 

«Қара істі ақ іс жеңбек қашаннан да, 
Ақсерке тартты садақ аямай-ақ. 

Жолы болмақ қайда жүрсе адал ердің, 
Мен сізді тірі көріп, сәлем бердім. 
Алыстым арыстанмен сар далада, 
Қарт ата-батаңызбен аман келдім.» 

Деп Бөрі сөзді осымен аяқтады, 
Өтірік, не мақтаныш сөз қоспады. 
Кеткенін Ботантайдың түнде көшіп, 
Бөріге айтып бәрін баяндады. 

«Ботантай көшіп қашты, он күн болды, 
Іздедік, таба алмадық оң мен солды. 
Күндіз бар түнде жоқ боп кеткен көшіп, 
Ауыл жоқ, көрдік бірақ ессіз жұртты.» 

Бұл сөзді Бөрі батыр болды тыңдап, 
Сөйледі бір-екі ауыз кеңнен толғап. 
Ат аулап, ер құрасын табылады, 
Арқаның көлемін кетпейді ұзап. 

Деріпсал былай деді Бөрі жасқа: 
«Жетеді осы атағың қас пен досқа. 
Ботантай қашқын болды, Ақсерке өлді, 
Бір емес өлімменен бірдей жаза.» 

Деріпсал әрі әкесі, әрі атасы, 
Қарттың қабыл болған оң батасы. 

«Іздеуді Ботантайды қойыңдар» деп, 
Тұжырым сөзді осымен тоқтатады. 

Ұрықсат бермеген соң тоқтады қол, 
Деріпсал журуіне бермеді жол. 
Қашқын ат Ботантайға жетеді деп, 
Қосылды осы сөзге жиылған ел. 

Ботантай елден безіп кетті бөлек, 
Білінбей екі жылдай ешбір дерек. 
Жаз ыстық, қыс аязда азап шегіп, 
Паналап тау мен тасты көлеңкелеп. 

Ботантай барды көшіп Ақмешітке, 
Үй тігіп орнығады ел ішіне. 
Бұрынғы ел билейтін заманы жоқ, 
Алмайды берсе кез боп сәлемін де. 

Мекендеп Ақмешітте тұрды үш жыл, 
Кірмеде құн бола ма ескі дәстүр 
Не жиын, не ақылға шақырмайды, 

Пенде боп көрінгенге болып мәжбүр. 

Ботантай төрт жылдан соң көшті Сырға, 
Баяғы күш, басында бағы бар ма. 
Шөлдегі дуалақтай жүзге түнеп, 
Көп көріп жол бейнетін барды зорға. 

Кешіп жайлап, мекенді Сырды өрлей, 
Қайта көшіп баруға елге сенбей. 
Содан кейін ақылы қосылмапты, 
Араз болып біріне-бірі сенбей. 

Осындай дәуір өтті өткен күнде, 
Кім күшті болса басшы, қараңғы елге. 
Ашу тарап, ескіріп ел аралап, 
Ботантай келді қайтып мекеніне. 

Деріпсал кәрілік жеңіп, жатты тозып, 
Жол алған мыңнан жалғыз басып озып. 
Мұрасын Бөрі ұстады Деріпсалдың, 
Артынан жетіп Бөрі шылбыр созып. 

Кәртайып, көзі көрмей, жетті жас та, 
Тұра алмай төсегінен жастық баста. 
Ел мен жер, жау мен дауды табыс етті, 
«Ал енді ие бол» деп Бөрі жасқа. 

Өлтірген Ақсеркені он жетіде, 
Атанған Бөрі батыр сол сапарда. 
Жау десе Бөріге шап дейтін болды, 
Кездессе бір қиындық ел шетіне. 

Баласы Кенжебайдың осы Бөрі, 
Бөрінің батырлығын ел біледі. 
Еңбекшіл колхозының көпшілігі, 
Осыдан өсіп өнді, 

Буырлы бедеу жылқы тұлпар тектес, 
Адамның ұсынғанда қолы жетпес. 
Жануар мінсе көлік, шапса жүйрік, 
Жылқы еді көтеретін көптен мініс. 

Бедеуден келер жылы туды құлын, 
Құлыннан құлын туып, өсті тұқым. 
Бөрінің буырылысының тегі дейді, 
Буырлы құлын туса күні бүгін. 

Буырлының үзілген жоқ әлі де арты, 
Бөріні түгел білед Шеттің халқы. 
Айтады сол күнгіні бүгінгідей, 
Кездесіп сұрай қалсаң ауыл қарты. 

Екі ердің әңгімесін жаздым теріп, 
Ұрпақтар оқысын деп көңіл бөліп. 

Қарттардан бұл тарихты жаздым сұрап, 
Болғаны оқиғаның анық бірақ. 

Саржан-Бодық 
(поэма) 

Тарихтан сыр шертеді біздің халық, 
Өткенін алдарына ашып жайып. 

Ұшырап «ақтабанға» қазақ елі 
Тау-таста аңдай болып жүргені анық. 

Жазуға Саржан-Бодық тура келді. 
Атақты жұртқа мәлім төре-бірі. 
Ержүрек батырлығын ел айтады, 
Белгілі бұл үш жүзге оның сыры 

Күшімен ақ найзаны жұмсап әрі, 
Жауына бұл тұқымның өткен зәрі. 
Қол жиды Саржан бір күн аттанысқа, 
Баруға ұзақ сапар құптап бәрі. 

Күндіз-түн келіп жетті Сыр бойына 
Суыт жүрген жандарға жер алыс па. 
Жағалап Сырдың бойын келе жатып 
Кез болды жылқысы көп төрт ауылға. 

Келгенін қалың қолдың ауыл көрді, 
Хабарлап бір-біріне ел жиылды. 
Ерлері ат ұстасып, әйелдері 
Қамысқа тығып жатыр бар бұйымды. 

Қалың қол қотанға келіп тұра қалды. 
«Біреуің шық бері», — деп хабарлады. 
«Біріңе бірі бар»,—деп ел адамы 
Қорғалап ешкім үйден шыға алмады. 

Үрпиіп ауыл тегіс қайран қалды, 
Сескеніп жау ма, ел ме, сене алмады. 

Қарт шығып ақ боз үйден осы сәтте 
Басшыға қол бастаған сәлем берді. 

«Бұл қалай жапан түзде жатқан ел»—деп 
Қарттан жауынгерлер жөн сұрады. 
Көрген соң қорқып тұрмын түрлеріңді 

Ұқсатам қас батырға келбетіңді. 

Тұрған жоқ ақыл мен ес бойымызда 
Өздерің айт жарқыным, жөндеріңді. 
— Ө з атым Саржан,—деді,— атам Абылай 
Белгілі арғы затым асқар шыңдай. 

Аламыз аз да болса көптей көріп, 
Сарбазға сәйгүліктен берсін бөліп 
Жүреміз ат шалдырып, тамақтанып 
Ертеміз бұл ауылдан болса серік. 

Шал айтты: «Үйің даяр, етің менен, 
Таңдай бер жылқың анау бетіңменен 
Анық сен ақсүйектің тегі болсаң, 
Болыпты атаң жолдас атамменен. 

—Істейтін жауға қарсы күшіміз жоқ, 
Дос келсе қарсы аламыз түсіңіз деп. 
«Қалай—деп Саржан іштей кірді ойға, 
Атасы жолдас болса біздің ханмен 

Жайғасып аттан түсіп сөйлесейік, 
Көрейік шалдың сөзі теріс пе, оң ба?» 

Аттан түсті қалың қол қонамыз деп, 
Бүгін біз осы ауылда боламыз деп, 
Дем алып атымызды тынықтырып, 
Бет түзеп бір жағына жүреміз деп. 

Бас қосып ел мен жолшы тойды малға, 
Тынықты бір күн, бір түн жатып сонда. 
—«Ал енді жөн сұрасып біліселік, 
Жөніңді ал, ақсақал, сөйле баста». 

Шал айтты сұраңыз: Түбім Керей 
Қалмақтан қашып жүрміз Сырды өрлей. 
Шабысқан қазақ-қалмақ зардабынан, 
Шошынып жас баладан қалмады үрей. 

Бір түнде үркіп көшіп, жылжып кеттік, 
Қалған ел бұл жағдайды қалды білмей. 

Арғы атам сұрасаңыз Батыр Сырым, 
Дос бопты Абылаймен бізден бұрын. 

Біткен мал сол батырдың себебінен 
Кез келдің төрем сені көрем ырым. 

Өз атым сұрасаңыз Мамырсиқым, 
Жау келсе ел шетіне келмейді ұйқым. 

Шынымен Абылайдың тегі болсақ 
Мал түгіл адамның да бердім еркін.» 
Ал сонда Саржан айтты: «Сиқымбайым, 
Сұрасып ата-жөнді, білдік жәйін. 

Сырым мен Абылайдың достығы үшін 
Өзіңде, қызықпаймын, қалсын тайың. 
Болыпты атаң сенің атаммен дос, 

Бір жүріп ұзын жолға тігіпті қос. 

Мен дағы Абылайдың нәсілімін, 
Ақсақал мен де сенімен боламын дос. 
Жүреміз ал қария, рұқсат бер, 
Көргенше қайта оралып, болып қош. 

Қымызға әбден қанып, жеді етті, 
Алғызып атын жәйлап ерттеді. 
Үкілеп Топжарғанды «жолыңыз»—деп 
Қолына Саржан ердің жетектетті. 

Саржанның Сиқымбайға көңілі толды, 
Ойлайды оңғарар деп құдай жолды. 
«Көргенше аман-сау боп тұрыңыз»—деп 

Ұстады қайта-қайта қысып қолды. 

Ерттетіп Топжарғанды мініп алды, 
Аттанып Саржан төре кете барды. 
«А, құдай тақымды құтты қыл,—деп 
Көңілден шығарар,—деп,—бар құмарды». 

Оқ бойы топ алдына шығып алды, 
Бір рет Саржан төре қамшы салды. 
«Шабысы ұшқан құстан кем емес—деп 
Көргендер «нақ тұлпар ғой»,—деп қайран 

қалды. 

X X X 

Ой желке, қамыс құлақ, бөкен қабақ 
Екі көз тостағандай алма сабақ. 
Еріні үлкен саптыаяқтай, тынысы кең, 
Болаттай сом жарылған кетпен тұяқ. 

Есіктей омырауы, белі қысқа, 
Озады мыңнан жалғыз қатар шапса. 
Мықынды, жалпақ жая, бауыры жазық , 
Мүшесі тығыз келген жолбарысша. 

Кұндақтай жұмыр келген белі дәлдек, 
Көргенді құмар қылған «мені мін» деп, 
Елікбас, шапша жүйрік, мінсе берік, 
Құлан жал, сұйық құйрық, түсті торы, 

Сүйегі алқам-салқам малдың зоры. 
Шапқанда еті қызып жануардың, 
Ойылар жер ошақтай тұяқ орны. 

Ұнады Саржан ерге аттың сыны, 
Баптады жем-сүтпеннен күндіз-түні 
Көңіліне Саржанның әсер кірді, 
Дегендей өзімдікі ердің малы. 

Топжарған топтан озған астындағы, 
Жаужүрек өңкей көкжал қасындағы, 
Кектескен жауды шауып кек алғанша, 
Жүрегі тасқын судай басылмады. 

Атақты Абылай хан заты төре, 
Шыққан ол Орта жүзден жалғыз зере: 
Хан сайлап орда тігіп ортасына, 
Көтерген Орта жүз боп төбесіне. 

Абылай Көкшетауда еткен қоныс, 
Аймағын құлаш жайып қылған өріс. 
Бағынбай орысқа да қарсы шауып 
Өмірде көрмей өткен дамыл-тыныш. 

Алысып арыстандай алды-артымен 
Тұра алмай Көкшетаудан ауған қоныс. 
Өш болып Қоңырменнен Тінәлі еді, 

Келтірді бір жағынан олда келіс. 

Ел біледі, Абылайдан туды Қасым, 
Жау десе жайнап кетер күші басым 
Ағытай, Көжек, Бопы, Ержан, Саржан, 
Наурызбай, Кенесары бір-ақ нәсіл. 

Бір тұқым Есенкелді Құдайменде 
Күшімен түсіргендей көктен жасыл. 
Бір сыншы бұл тұқымды сынағанда 
Бәрінен деген екен Саржан асыл. 

Жау десе жайнап кетер батыр Саржан, 
Ол өзі егескенді еткен талқан. 
Қайдағы қашқын болса, іздеп жүріп, 

Ішіне бұл үш жүздің ойран салған. 

Егескен елді шауып кек аламын деп, 
Көңіліне Саржан ердің қиял кірген. 
Бір күні Саржан төре қолды жиды, 
Мал сойып, ойын-сауық, тартты күйді. 

Қоңырды құдай берсе шабамын деп, 
Шақырып ақылдасты Қоныс биді, 

Қоныс би кіріп келді ордасына, 
Отырды орын алып ортасында. 
Қолбасшы Қожаберген Кеңгір батыр, 
Саржанның отырды кеп оң жағына. 

—Айтамын—деді Саржан Қоныс биім, 
Ат пен тон, азаматым бәрі жиын. 
Дос болмай жау болғанда, кегім кетті, 
Сол елді бір шабуға кетті ойым. 

Қолдаса Абылайдың, аруағы, 
Шулатып шауып қайтсам болмас қиын. 
Ойым бар сол ауылға барсам деген, 
Қоңырдың қол шоқпары Тінәліде 

Жас батыр-бала бөрі Мұса деген, 
Өлтірген ол ерімді азапенен 
Жоқтаусыз ердің құны кетті деген 

Астыма тұлпар міндім қауіпім жоқ 
Ерімнің құнын қуып алсам екен. 
Сынаймын ерлерімді осы жолы, 
Найза ұстап жүйрік мініп жебелеген. 

X X X 

Саржанға Қоныс айтты: Батыр—деді 
Бағынып ел алдында отыр,—деді 
Бар десем бетің қайтпас тиген жаудан 
Ақ туын Абылайдың көтер—деді. 

Ақырсаң, аруағың ел тітірер 
Қай дұшпан сені жеңіп кетер,—деді. 
Ақылым саған берер осы, Саржан 
Бұл бетің түзу терең жүрсең—деді. 

X X X 

Қоныстың Саржан сөзін қабыл алды, 
Сынатып көпшілікке ақыл салды. 
Қайтпасқа осы жолдан ант берісіп, 
Қолдарын жиылған жұрт қанға малды. 

Бабамның істеп өткен жолы осы деп, 
Айғырын қысырақтың айтып шалды. 

X X X 

Жүруге бетін түзеп ойланды енді, 
Атпенен азаматты сайлады енді, 
Найзамен шоқпар, мылтық, садақтарын 
Беліне салбыратып байланды енді. 

X X X 

Бұл жолдан ес білмейтін бала қалды, 
Мал баққан кәрі-құртаң шалдар қалды, 
Қысылсақ қиын жерде керексің деп, 
Қонысты Саржан өзі қасына алды. 

Жайнайтын жауды көрсе жай оғындай, 
Іріктеп үш жүз батыр таңдап алды. 
Аттанып «Абылайлап» жөнелді қол 
Ат жүйрік, жігіт мықты, қаруы мол, 
Дұшпан көп аңдып жүрген сыртымыздан 
Қалғаның мал мен жанға ықтият бол. 

X X X 

Астына мінді Саржан Топжарғанды, 
Үш жүзден Топжарғаннан жылқы озбайды, 
Қынына қалқан тимей кірмейтұғын, 
Наркескен жасыл болат семсер алды. 
Бөрідей түсі суық түнде жортқан 
Қаһары ақпандағы қардан зәрлі. 

Арада он жеті күн кеткен өтіп, 
Ат қату, жігіт тату сауықпенен. 
Іздеген Тінәліге келді жетіп, 
Бұлардың келген жері Кезек көлі. 

X X X 

Жайлайтын Кезек көлін Тінәлі елі, 
Тінәлі, Темеш деген екі ру ел. 
Қонатын көл жағалай қағып желі, 
Сол мезгіл тамыз-шілде айы, 

Гүлденген жердің беті шығып майы, 
Кілемдей жердің жүзі түрленген кез 

Секілді бәйшешектің сала сайы. 
Сол көлді жайлап, қыстап мекен еткем, 
Атақты Тінәлінің Назарбайы. 

X X X 

Назарға бірдей біткен мал менен бас, 
Болмапты жеті атадан аш-жалаңаш, 
Назарбай Қоңырменен басын қосып, 
Назарбай Кенеменен болыпты қас. 

X X X 

Болыпты Абылаймен орыс қастан, 
Тұра алмай Көкшетаудан көшіп қашқан. 

Бағынбай Келағанға қарсы болып, 
Арасы қазақ-қалмақ көп шабысқан. 

Наурызбай Кенесары күшін қосып 
Ақмоланың қаласында көп соғысқан. 
Күндердің бір күнінде Саржан төре 
Аттанды Ақмолаға қолы өре. 

Мөлшері сәске түстің мезгілі еді 
Көрінді жалғыз қара кіре бере. 

X X X 

Абайлап қарағанға тұрды қарап, 
Жаужүрек біркелкі жас жаңа талап. 
Сағымдай бұлдыратып келе жатып, 
Көрді де тұра қалды қайта қарап. 

X X X 

Ол адам қолды көріп жалт берді. 
Толған қол қаптай шауып қуа келді. 

Әлде жын, әлде сағым не екенін, 
Қарасын бір аздан соң көрсетпейді. 

Жете алмай, жау тоқтады дуылдасып, 
«Байқайық , ел бар ма»,—деп ақылдасып, 
Қуғыншы елге шапқан келіп қалды. 
Шаңдатып күннің көзін тозаңдатып. 

X X X 

Қаптаған қалың елдің арасынан, 
Құтылар енді бұлар қалай қашып. 
Соғысты елменен жау араласып, 
Оқ атып, қылыш шауып, найзаласып. 

Өлгені өліп, қалғаны екі жақтың 
Қойдай боп бөрі жыртқан жұлмаласып. 
Мылтыққа зіркілдеген халі келмей 
Шыдамай Саржан қолы қайта қашты. 

Тоқтамай сол бетімен Саржан кетті, 
Түзеді жеңілген соң елге бетті. 
Соғыстың ең алғашқы толқынында 
Саржанның он бір ері өліп кетті. 

Шапқан ел екі ж ү з үй Тінәлі еді, 
Бұрыннан Кене ханмен қырын еді, 
Назарбай бағынбаған себебінен 
Төреден талай соққы көріп еді. 
Саржанның он бір ері өліп еді, 

X X X 

Саржанның он бір ері құнсыз кеткен. 
Жоқталмай арасыңда бес жыл өткен. 
Мінген соң Топжарғанды Саржан төре 
Ерінің құнын іздеп өткен-кеткен. 

X X X 

Саржанның іздегені Тінәлі еді, 
Тінәлі он бір ерге кінәлі еді. 
Қамалап жан-жағынан жау көбейіп 
Арасы ұзаңқырап кетіп еді. 

Қ о л жинап, Қонысты ертіп Саржан төре 
Барыстай жортып еліне кетіп еді, 
Көжекті жайлап жатқан қалың елге 
Қ о л жинап Саржан төре қайтып келді. 

X X X 

Бұл елге үш жүз қолмен келді Саржан, 
Қолына Абылайдың туын алған, 
Мінгені Топжарған ат астындағы, 
Жылқы жоқ оны бастап, жеңіп озған. 

X X X 

Жылқыға қаптай шауып келді тура. 
Саржанның, түсі суық, бейне бура. 
Баспалап нар қамысты бетіне ұстап, 
Жылқыға таяу келді жатқан суда. 

X X X 

Сол жерде бас-аяғын жиып алды, 
Жылқының алды-артына көзін салды, 
Қаруын жауға шабар ыңғайланып 
Сауытын оқ етпейтін киіп алды, 

Аумастай ер-тұрманын мықтап тартып, 
Құйрығын аттарының түйіп алды. 
Үш жүз қол айырылмас деп ұра» салып, 
Жылқыға «Абылайлап» тиіп қалды. 

Жылқыға жиып алды дүркіретіп, 
Найзасын нажағайдай жарқылдатып, 
Май шобыр, тай, жабағы қалып жатыр. 
Шанышып топырақты бұрқыратып. 

Мінерге тай, тастамай түгел айдап. 
Шулатып кетті, елді күңірентіп. 
Жылқыны Саржан төре кетті айдап, 
Ауысып атұстасып мінді жайнап. 

Жылқы алып көңілі өскен өңкей батыр 
Ән салып екі-екіден «Абылайлап». 
Жылқыны Саржан төре алып кетті. 
Күн бата бір өзенге келіп жетті, 

Жылқыны суға жауып аз дамылдап, 
Ол жерден тағы жылжып жүріп кетті. 

Жылқыны түнде жайып қыспай айдап, 
Сонымен екі ортада төрт күн өтті. 
Жылқыны кеңінен шолып, артын болжап, 
Жақсы қарт деген тауға келіп жетті. 

X X X 

Жайғасып Жақсы қартта жата тұрсын, 
Айтайық кейінгі елдің не болғанын. 
Жоқ еді жылқы алғанда Назарбай бай 
Қорғалап қалып еді, ел шаба алмай, 

X X X 

Назарбай кетіп еді алыс сапар, 
Әуелде тимей қалды оған хабар, 
Қос атпен хабаршыны жібереді 
Әйелі Назарбайдың сұлу Қамар. 

X X X 

Ертеңі сәске түсте жетіп келді, 
Назарбай жылқы алғанда ауылда жоқ. 
Назарбай сөз сұрады біраз тоқтап, 
«Мұса да болмаған ғой,»—деді жоқтап. 
—Алған жау қазақ па екен, қалмақ па екен, 
Анығын білдіңдер ме, сұрап, тектеп.» 

X X X 

—Бесінде бие ағыттық, ерте байлап 
Кежектің жағасына, салдық жайлап. 
Артында арық-тұрақ қала берді, 
Алдында құлын-тайлар жүрді ойнап. 

Үш жүз қол қолын жазбай түйдек келіп, 
Жылқыны тиіп алды «Абылайлап». 
Үш жүз қол «Абылайлап» ұран салды, 
Аспанға айқай ұран араласты. 

Қап-қара күннің көзін тозаң басып, 
Сол кезде ақылынан ер адасты. 

Бесін мен намаздігер арасында, 
Кежектің жылқы жатқан даласында, 
Біреуді біреу білмей ұшқан шаңнан 
Көрмедік түсі түгіл, қарасын да. 

X X X 

Назарды бұзды елдің жылағаны, 
Көл қылып көздің жасын бұлағаны. 
Жүрегін ашу кернеп, бой дірілдеп, 
Селкілдеп мас кісідей тұра алмады. 

«Мал үшін өлсем жолда, арман жоқ,»—деп, 
Артына енді Назар бұрылмады. 

Назекең жетсе жақсы тілегіне, 
«Көргенше, аман бол,»—деп көп еліне. 
Қасына бала батыр Мұсаны алып 
Жылқының түсті айдаған сүрлеуіне. 
Дауылдай талмай есіп, аңдай жортып, 
Жау жатқан тауға келді дәл бесінде. 

X X X 

Қол жатқан Жақсы қарттың даласында 
Жылқыны жинап салып саласына. 
Биіктен қарауылдап жауды көріп, 
Аз біз деп бұлар енді тұра алсын ба. 

X X X 

Ат қойды Назарбай мен Мұса бала 
Ашулы арыстандай жаны жара 
Кеңесіп алқа-қотан отырған қол, 
Бір-екі келе жатқан көрді қара. 

Шуылдап атқа мінді абыр-сабыр 
Міністі аттарына көре сала. 

X X X 
—Бұл қалай—деді Саржан,—екі-ақ адам 
Қуғыншы болса, мынау нағыз надан. 

Артында келе жатқан көп болмаса, 
Қауіп жоқ, қорықпаймыз тіпті бұдан, 

X X X 

Қозғалмай тұрды бұлар оны бағып, 
Бет қайтпай келді екеуі тақым қағып, 
Бұлдырап бұлдырықтай қуғыншылар 
Қиядан ұшқан сұңқар, қыранша ағып. 

X X X 

Бөгелмей келді екеуі қолға тура, 
Көлденең байқағанға бейне бура, 
Дәл жасы жиырмадан артық емес, 
Денесі толық келген бір жас бала. 

Бетінен түгі шығып, түсі суық, 
Бөрі алар ақ иықтай көзі туда, 
—Жәбірлеп шаптың, төре, елімді,—деп, 
Қалшылдап сөйлей берді келе-сала. 

—Қайтпайтын қос батырдың тұқымы едің, 
Жылқымды қайтар, төре, әуре қылма. 

—Жарайды,—деді,—балам, сөздің шырын 
Белгілі бұл ортаға менің сырым. 
Өлтірген он ерімді азаппенен 
Назарбай Тінәлі еді өшіккенім. 

X X X 

Мұса айтты:—Мінезің, төре сенің жын 
секілді, 

Қасқырмен бір шатасың бар секілді, 
Өлтірген кінәлі елдің өзін алмай, 
Шабасың, төре, неге бейкүнә елді. 

X X X 

Мен сенен кем туғам жоқ, атым Мұса, 
Жылқымды қуып Саржан, келдім мұнда, 
Таласып өз малыма өліп кетсем, 
Арман жоқ, елді көрмей, өлсем жолда. 

X X X 

—Жау десе,—Саржан айтты,—жасылдаймын, 
Тас кесе, құйма құрыш асылдаймын, 
Алысып арыстанмен атам өткен, 
Тұқымы мен солардың, жасырмаймын. 

Сен түгіл қазақ , орыс бір кісіден 
Қорғалап қорқып тағы бас имеймін. 

Қ о ң ы р мен Тінәліні айырмаймын, 
Өзіммен қас болғанмен дос болмаймын, 
Орысқа Тінәлі еді көмек берген, 
Кегім бар, алған малды қайырмаймын. 

X X X 

Мұса айтты:—Бұдан басқа сөзің бар ма, 
Кетіп ең көшіп-қашып Жетісуға, 

X X X 

Елімді қанталауға мұндай салып, 
Әкеңнің, Саржан төре, құны бар ма? 

Долданып Саржан төре ашуланды, 
Семсерді қынабынан суырып алды, 
А қ ы р ы п аждаһадай ашуменен 
Семсерді Мұса-жасқа сермеп қалды. 

Қалшылдап ашуменен талмауырып, 
Семсерді сілтегенде жетпей қалды. 

X X X 

Мінгені Мұса-жастың керше байтал, 
Жан емес жаудан қорқып, беті қайтар. 
Кенеттен өліп кетсем малым үшін, 
Жылқымды, Саржан төре, кейін қайтар. 

X X X 

Қояндай қамалады Мұса-жасты, 
Аузынан керше байтал көбік шашты. 

Сынаптай сырғып топтың арасынан 
Талайын доптай ұрып домалатты. 

X X X 

Санасып жау ұрыспас деген ғой деп, 
Көпшілік анық ер деп бағаласты. 

X X X 

Ер Мұса қалың қолды етті талқан, 
Бірі жоқ жараланбай аман қалған, 
Бой бағып, «жазым болып қалам ба» деп 

Ұрысқа кірмей шеттеп жүрді Саржан. 

Қоныс би шауып келіп деді:—Саржан, 
Жан қоймас түрі жаман мынау қолдан, 
Атада аруақ қонған абырой бар, 
Ш ы қ өзің ұялмай-ақ намыс-ардан. 

Жолдасың түгел түсіп, жалғыз қалсаң, 
Шыға ма батыр деген атың, Саржан. 
Осымен жекпе-жекке бір шығып көр, 
Егерде күшің жетсе өлтір, Саржан, 

Баладан жеңіліпті Саржан десе, 
Демей ме естіген ел-қатын, Саржан. 
Жаралы жау аяған қалар деген 
Майданға «Абылайлап» шықшы шапшаң. 

Сол жерде Саржан енді ашу басты, 
Санына Топжарғанның қамшы басты, 
Қоныстың сөзі өкпеден оқтай тиіп, 
Мұсамен тұра шауып найзаласты. 

Ұрыста Мұса-Саржан жекпе-жекке 
Өліспей кетер емес бірі кекте, 
Алысып лекбурадай екі батыр. 
Алқынып, аласұрып кетті өкпе. 

Көпшілік екеуіне қарап тұрды, 
Аңдысып екі батыр аласұрды, 
Басынан жүздің жолын берген тұқым, 
Мұсаны түйреп шаншып лақтырды. 

Жер құшып Мұса батыр жатты талып, 
Жөнелді мінген атын іліп алып, 
Мұсамен бірге келген Назарбай бай, 
Артына қашып кетті бір бұрылмай. 
Малдан да жаным тәтті құрысын деп, 
Тік тартып жүріп кетті елге қарай. 

X X X 

Сол кеште өлмей Мұса батыр қалды аман, 
Есінеп есін жиды кешке таман, 

Қол да жоқ, жылқы да жоқ, жалғыз жатыр. 
Өлді деп жығылғанда кетіп қалған. 
Күндіз-түні арып-азып жаяу жүріп, 
Еліне бейнет көріп жетті зордан. 

X X X 

Жылқыны желге байлап Саржан кетті, 
Тік тартып елге қарай түзеп бетті. 
Жылқы алып көңілі ескен өңкей саңлақ 
Суына Байқараның келіп жетті. 

X X X 

Жатты кеп Байқараның өзеніне, 
Көз салды жер шегінің көлеміне, 
Сан жүріп жылқы қуған жерін танып 
Келгендей болды Саржан өз үйіне. 

X X X 

Суында Байқараның Саржан жатыр, 
Тілегі іздеп шыққан болды қабыл. 
Саржаннан батырлығы бір кем емес, 
Саржанға кез болыпты Бөрте батыр. 

Кездесіп екі батыр тұра тұрсын 
Айтайық әңгімесін кейінде ақыр. 

X X X 

Баласы Дайрабайдың Бөрте деген 
Атақты батыр екен жеңілмеген. 

Жас Бөрте он жетіде жауға шауып, 
Батырдың даңқы шығып дүрілдеген. 

X X X 

Қан майдан қиын соғыс жекпе-жекте 
Жас Бөрте жеңілді деп естілмеген. 
Руы ер Бөртенің Қояншытаңай 
Жауынгер қасына ерген ығай-сығай, 
Қамалға түтеп жатқан жалғыз шауып 
Атақты жас батыр деп алған талай. 

X X X 

Бір терең Бөрте батыр ойға кірді, 
Жаратып көкбедеуді байлап керме. 
Шақырып жолдастарын жинап алып, 
—Айтамын бір әңгіме мен сендерге. 

X X X 

Естідім жүйрік есек ұзын хабар, 
Ойлаймын аттансақ,—деп—ұзақ сапар. 

Өтіпті Саржан төре екі жүз қол, 
Шабуға Тінәлі елін болып құмар. 

X X X 

Саржанды бұл ортадан өткізбесек, 
Іздеген тілегіне жеткізбесек, 
Төреден олжа алмай қалыпты,—деп, 
Жан-жақта естіген ел, қылмай ма өсек. 

X X X 

Келетін бұл төренің тоссақ жолын, 
Соғыстың көріп ек қой талай зорын, 
Жүргеніміз түн қатып елге мәлім, 
Жауына олардағы төккен зәрін. 

Сайланып жүз жігітпен кетсек жүріп. 
Биіктен қарауылдап ерте тұрып, 
Құтылып бұл ортадан кете алмайды. 
Оп-оңай алмаймыз ба, быт-шыт қылып. 

Сөйледі түрегеліп Қасым тұрып, 
Жан-жаққа бәйгі атындай мойнын бұрып, 

—Ал, Бөрте, баста қолды, таста елді, 
Көрейік Саржан ерді кетсе қырып. 

X X X 

Ат мініп, қару асып сайланайық, 
Найза ұстап, садақ-қылыш байланайық, 
Қапыда қазынасын тонап алып, 
Бетін бұл бір төренің қайтарайық . 

X X X 

Қосылған жиылған көп осы сөзге, 
Табатын ақыл жоқ деп мұнан өзге 
Керіліп көшел десек өтіп кетер, 
Көрейік жазық дала жапан түзде. 

X X X 

Сөз бітті аттануға түзелді бет. 
Қайтпасқа осы жолдан айтылды серт, 
Ер Бөрте бір ай бұрын түс көріп еді, 
Сол түсі жүрегіне болғандай дерт. 

X X X 

— Түс көрдім бір ай болды түрі жаман, 
Білмеймін болатынын қандай заман, 
Ақ киіп, ақ боз атпен аспанға ұштым, 
Маңызы қара тастан ауыр маған. 

Бұл жолдан түстен қорқып қайта алмаймын, 
Жатпайды бұл ерлікке қорғалаған. 
Бөртенің інісі бар батыр Бұлғақ , 
Жау десе құмар болып тұрар сусап. 
Оның да батырлығы кем демейді, 
Көп көрген соғыс жолын қылыш байлап 

X X X 

Айласыз долы батыр болу керек, 
Ер ер емес, ерші кессін Бөрте батыр, 
Немене түстен қорқып жолдан тоқтап, 
Жүр деді елді босқа қамап жатпай, 
Ажал жоқ саған тұрған оғын оқтап. 

Сайланып өңкей батыр шықты жолға, 
Ат жүйрік, жігіт мықты, қару қолда. 
Көрмеді күндіз күлкі, түнде ұйқы 
Төреге бір кездесіп жолыққанша. 

Түн қатып өңкей батыр сауылдатып 
Аттары алып қашып арындады. 
Өзенін Байқаранық өрлей жортып 
Биігін Бұғылының бауырлатып. 

Өңкей жас жау іздеген көңілі өсіп, 
Ән салып екі-екіден үнін қосып. 
Алдында қанды қақпан Саржан жатыр 
Дегендей кездесейік жолын тосып. 

Жігіттер келе жатыр ойнап-күліп 
Жау көріп бірін-бірі кезек іліп, 
Қай жерден Саржан төре кездеседі деп. 
Күн бата Байқараға қонды келіп 

X X X 

Ұзақ таң қыркүйектің бас кезі еді. 
Дамылдап жата кетті көзін іліп, 
Аттарын бекітті де қоя беріп. 
Шаршаған тәтті ұйқыға кетті кіріп. 

X X X 

Оңаша Саржан төре жалғыз жатқан. 
Жібермей мінген атын арқандатқан, 
Жастық қып етек-жеңін бастарына, 
Саржаннан көпшілігі бөлек жатқан. 

X X X 

Сол кезде ояу жан жоқ ұйықтамаған 
Жүрегі көтеріліп басылмаған. 
Көңіл ояу, көзі ұйқыда жатыр еді, 
Естіді бір дыбысты дабырлаған. 

X X X 

Орнынан дыбысты естіп тұрды Саржан, 
Ерттеп мініп алды атты шапшаң, 
Жау келді тұрыңдар деп дыбыс беріп 
Тоқтамай жалғыз шауып кетті Саржан. 

X X X 

Сұңқардай сорғалатып Топжарғанмен 
Заулатып топқа тура келді Саржан, 
Көп жылқы жетіп келді жайылып жатқан, 
Сүмбедей бәрі жарау қатып қалған. 

Мынау бір құдай берген олжа ма деп 
Жылқыны Саржан төре баурап алған. 
Қауыпсыз Бөрте батыр ұйықтап жатқан 
Алаңсыз тәтті ұйқыға батқан. 

Аттарын қуып жүрген жауды көріп 
— Тұрыңдар, Қасым қайда, ойбай, аттан. 
Жігіттер абыр-сабыр түре келді. 
Бөртеге көк бедеуді ерттеп берді, 

—Артымнан кешелдемей келіңдер,—деп 
Ер Бөрте жалғыз шауып жүре берді. 
Сарынға жалғыз шауып Бөрте кетті, 
Көп жауға жылқы қуған келіп жетті 
—Өлесің, малды таста, шық былай,—деп 
Жылқының алдын бөгеп жібермейді. 

Жекпеге Саржан батыр шықты шауып, 
Алуға күші жетсе ебін тауып, 
Өзіне-өзі сенген батыр ғой деп, 
Ішінен Бөрте батыр етті қауіп. 

Айқасып бірін-бірі ала алмады, 
Жеңіліп бірі жерде қала алмады, 
Бөртенің ажалы ма, бейнеті ме, 
Көк бедеу бұрынғыдай шаба алмады. 

Саржанды бір меңгеріп алып еді, 
Найзасы талмау жетіп баса алмады. 

X X X 

Оралып Саржан қайта шауып келді, 
Ұрыстың бір әдісін табады енді 
Ұршықтай аттың басын тез бұрып ап, 

Бөртені көк желкеден шауып өтті. 

Денеден бас бөлініп ұшып түсті. 
Денесі қара жерді құшып түсті. 
Тыпырлап екі қолымен жер сабалап, 
Лезде кеудеден жаны шықты. 

X X X 

Оқ тиген жолбарыстай Бөрте жатты, 
Сарғайып шолпан туып таң да атты. 
Бедеуді Саржан төре жетекке алып 

Жылқыға кейін қалған қайта шапты. 

Қағысып көк бедеуді жетектегі 
Бөртенің жолдастары елге қашты. 
Жылқыны Саржан қуды басын қосып, 
Көпшілік ұрыс басы жаны шошып, 
Баяндап болған істі әңгімелеп 
Мақтанып көпке айтып тұрды жосып. 

Себеп боп, құдай қолдап аруақ жебеп 
Өлтірдің бір батырдың басын қосып. 
Қан деген мойнында кетпеуші еді, 
Білмеймін болатынын арты нешік. 

X X X 

Ол жерден көп бөгелмей тағы көшті. 
«Елді шауып ер өлтірген бөрі»—десті. 
Шұбылтып көп жылқыны сырып айдап 
Белінен Тесіктастың асып түсті. 

—Суы мол жайлы өзен болса, 
Үш-төрт күн жаталық,—деп ақылдасты. 
Саржанның көп қосылып бұл сөзіне 
Шуылдап бір ауыздан мақұл десті. 

Шұбырды желмен жосып қалың жылқы. 
Салған ән, тартқаны күй өңкей серке, 
Қаптаған қалың қолдың арасынан 
Кез болды ағып жатқан ұзын өлке. 

X X X 

Бұл өзен Қармыс деген ұзын аққан, 
Бас ұштас Сарсуменен төмен жатқан, 
Бұғылы—Тағылының арасында 
Сынаптай сырғып қана ағып жатқан. 

Жүлгелеп Тесіктасты төмен қарай 
Нұраға көлденеңнен құйып жатқан. 
Осы өзен Саржан төре келген жері, 
Бөртенің ойнап-жайнап жүрген жері. 

Жасында жар жағалап, лақ қуып, 
Кір жуып, кіндік кескен туған жері. 
Жау жүрмес жел жағынан андыны зор 
Бораншы Бәйімбеттің атақты ері. 

X X X 

Орындап өз ойын жатты Саржан, 
Жегені ет, тартқаны күй, салғаны ән. 
Бөртенің жолдастары қашып келген, 
Естиік әңгімені біз солардан: 

X X X 

Қол келді Бөрте өлген соң елге Қашып, 
Қараңғы қара тұман үстін басып, 
Еңсесін көтермейді еш біреуі. 
Тасырқап қара жерді әзер басып, 

«Ішінде мына қолдың Бөрте жоқ»—деп 
Жиылды елдің бәрі шуылдасып, 
Қолбасшы «Бөрте батыр қайда»—деп ед 
Біреуі айта алмады аузын ашып. 

Қипақтап Қасым батыр біраз тұрып 
—Бөртені жау өлтірді,—деді жылап. 
Көз салып қарауылдап оң мен солға, 
Төреге іздеп шыққан кездесе алмай, 
Сандалып Бұғылыға жеттік зорға. 

Бұл жолда көрдік істің ауырын да, 
Жаттық деп Бұғылының бауырында 
Саржан да тап сол күні келген екен 
Уәде айтысқандай алдымыздан. 

Талып кеп күн батқан соң жата кеттік, 
Хауіп жоқ жау кездесер ойымызда. 
Оңаша жатыр еді Бөрте батыр, 

Көпшілік бет-бетімен ұйықтап жатыр, 
Аттарды қуып жүрген жауды көріп 
Артынан жалғыз шауып кетті батыр. 

Көк бедеу жетегінде Саржан төре 
Жылқыға қайта шауып келе жатыр, 
Бедеуді жетегінен таныған соң, 
Біз-дағы бас аман деп қаштық ақыр, 

Айрылдық ер Бөртеден бүгін түнде 
Жасырып айтпауымыз емес мақұл. 
Күйзелді ел, күңіренді «ой, бауырымдап» 
Ат қойып келіп жатыр ел шуылдап. 

Күйінген ер—Бөртенің жақындары 
Түйедей темір артқан жер табандап. 
Жан-жақтан бірте-бірте ел жиылды, 
Бөртенің өліміне жұрт күйінді. 
Жас бала, қатын-қалаш, шал болмаса 
Калған жоқ еркек кіндік бірі үйінде. 

X X X 

Үш ата Қояншытаңай, Кәрсен, Керней бірге 
туған, 

Жарылғап қатарынан озып туған. 
Кейінде сол бабаның жолын қуып 
Жас Бөрі, қарт Бодық деген батыр шыққан. 

X X X 

Ол Бодық батыр бопты заманында, 
Ұрыстың білуі керек амалын да, 

Іздеп кеп топтан шыққан нелер батыр, 
Бодықтың жүруі керек жанабында. 

X X X 

Жетпіске ер Бодықтың келген жасы, 
Ағарған тарлан тартып сақал-шашы, 
Нұр тайып қара көзден, түсі солып, 

Жеңілігі жетпіс жастан жатқан шағы. 

X X X 

Баладай шалыс басып екі аяғын 
Төмендеп кәріге келіп қайтқан бағы. 
Төсекте жатты Бодық жасы толып, 
Жасында жауға шапты басшы болып, 
Бөртені Саржан төре өлтірді деп 
Бодыққа айтты біреу өзі келіп, 

Х Х Х 

—Өлтірлі ер Бөртені Саржан төре, 
Мен келдім өзіңізге хабар бере. 
Қармыста жатыр Саржан шатыр тігіп 
Жеген ет, ішкен қымыз, мәре-сәре 

Көтеріп Бодық батыр алды басын, 
Күйініп сорғалатып көздің жасын, 
—Япырым-ай мынау қандай іс болды,—деп 

Түрегелді, халқым менің қамықпасын. 

X X X 

Қозғалды барлық дене жүрек тербеп, 
Батырды еркін алды атын ашу билеп, 
Аяғы жүр, қолы нұр дегендей боп, 
Бодықты билеп кетті жүрші-жүр деп. 

Садағын белге байлап, сауытын киіп, 
Алғызып Кербезкерді мінді ерттеп 
Келгендей отыз бес жас қайта айналып, 
Қарт Бодық өсіп кетті қайраттанып, 
Сол бетпен тау беткейін қия шауып 

Ұстаның кезегіне келіп шықты. 

X X X 

Жан-жаққа Бодық батыр көзін салды, 
Өлкедегі қаптап жатқан көрді малды. 
Ел шығар, не жау шығар, білейін—деп 
Биіктен төмен қарап, құлап салды. 

Қармыстың Саржан жатыр өзенінде 
Ұстаның елі жиылған кезеңінде 

Кергітіп Кербезкермен Бодық келді, 
Бодыққа жиналған ел сәлем берді. 

Жас бөрі жауға шауып өлді Бөрте 
Ел жесір қалды, Бөке, қалай болды? 
Бабасы ер Бөртенін, Әлібек Шор 
Бодыққа муңын шағып жылай берді. 

X X X 

Қарт Бодық көпшілікке айтты көңіл. 
—Сірәда, керек емес мына өмір. 
Кегіңді бұл төреден әперемін 
Көз жасың шырақтарым, болса қабыл. 

Деді де Бодық батыр алға тартты, 
Биледі ашу қиял Бодық қартты, 
Қолдаса Жарылқаптың әруағы 
Көрейік ел жылатқан бәлем сартты, 
Жөнелген көптен шығып Бодық жалғыз, 
Санына Кербезкердің қамшы салды, 

X X X 

Қарт Бодық тұра шауып келді қолға, 
Садағын белге байлап найза қолда, 
—Мен Бодық, іздеп келдім Саржан төре 
Шық былай, батыр болсаң қаруланда, 

Өлтірдің Саржан менің бауырымды 
Кесірің тиді, төре, талай елге, жанға 
Қолыңды салдың басқа, малды қойып, 
Әркез іздегенің сенің қан ба ? 

X X X 

Бодыққа Саржан айтты,—Тұрсың жосып, 
Өлтірдім мен Бөртенің басын кесіп, 
Қорықсам, Бодық, сенен күні бұрын 
Кетпеспем әлдеқашан үркіп—көшіп. 
Қапыда кәрі Бодық қалмасын—деп, 
Қармыста жаттым сені үш күн тосып. 

Х Х Х 

Атымды мініп, қаруымды байланайын, 
Бара бер майдан жерге мені тосып. 

X X X 

Айтты да Саржан қосқа кіріп кетті, 
Бодық та аялдамай жүре берді, 
Бодықтың кейін қалған жолдастары 
Артынан бұлардағы келіп жетті. 

X X X 

Ілгері көп жылқыны кеткен айдап, 
Қалып ед Саржан төре артын байқап. 
Қасында екі жүздей батыры бар 
Шықты енді Саржан төре бұл-бұл жайнап. 

X X X 

Бұл Саржан шыға шапты «Абылайлап», 
Көлденең Бодық шапты бір «құдайлап», 
Шыққандай жиырма беске дәл сол кезде 
Қарт Бодық есіп кетті көкке бойлап. 
Кірісін сауытының үзіп кетті. 

Бодықты Саржан жеңіп ала алмады, 
Екпіні бұрынғыдай бола алмады, 
Түйіліп ақ иықтай Бодық батыр 
Алуға Саржан ерді ыңғайланды. 

X X X 

«Маған бір кездескен мүшел ғой»—деп 
Қашуға енді Саржан ой ойланды. 
Тұра алмай Саржан батыр жеңелді енді, 
Артынан Бодық батыр түсіп берді, 

Төренің қашқаны де өлгені де 
Ер Бодық осы ойменен қала берді. 

Тоқтамай сол бетімен Саржан кетті, 
Алдыңғы кеткен қолды қуып жетті, 



Аңдаусыз асқар таудан құлағандай 
Еңсесі бұл төренің түсіп кетті. 

Абылай бұл ортадан бойы асқан, 
Қан уыстап Қасым туып орнын басқан, 
Киелі ақ бураны атамын деп, 
Бейуақта ажал жетіп өлген қастан. 

Қасымнан қайтбас болат Саржан туған, 
Жау шапқан атасының жолын қуған, 

Жүйрікке томар деген осы емес пе. 
Сол Саржан жеңілген соң осы қашқан. 

X X X 

Бір өзен Қармыс деген ұзын аққан, 
Басы ұштас Сарсуменен толқын соққан, 
Дүркіреп Саржан қолы жосылған соң 
Қазірде атанады Саржан қашқан. 

X X X 

Саржан-қашқан деген өзен Шеттің жері, 
Саржанның түбі төре арғы тегі, 
Бір соғар жолбарыстай қайта айналып 
Ішінде бұл төренің кеткен кегі. 

Тоқтамай қашқан бетпен Саржан кетті, 
Алдағы кеткен қолды қуып жетті, 
Жылқыны күндіз-түні жатпай айдап, 
«Ешкі-өлмес» Айыр тауға кеп ілікті. 
Тынықты үш күн жатып Айыр тауда 
Батты Саржан төре терең ойға, 

«Қоянды қамыс өлтіред, ерді-намыс». 
Айдаған қызықпады құлын-тайға. 
— Ө з басыммен сабағы құны бірдей 
Құнымды іздеп жүремін кейін қайта 
Екі жүзің мұнда қал іріктеліп, 
Ілгері бір жүз адам жылқыны айда. 

Бодықтан осы жолы кек алмасам 
Бұл жолда елді көрмей қалайын да. 

Қолдаса Абылайдың әруағы 
Бодықтың басын топтай қағайын да. 
Жолыма келіп қалса жандаралдар 
Шулатып үрпек басты шабайын да, 

Мінерге тай тастамай ортасына 
Сабасын жастық қылып жастайын да. 
А қ ы л бер, өңкей батыр, бұл сөзіме 
Өлтіріп Бодықты бір қайтайын да. 

X X X 

Саржанға Қоныс айтты:—Жүргенің жөн, 
Бодықтан шыққан жоқ қой атағың кем, 
Төреге қашқан да өлген, өлгенде де өлген 
Бұдан да тірі жүрмей өлгенің жөн. 

X X X 

Қоныс би сөзді қысқа тез бітірді, 
Айтқан ақыл төреге қайрат берді. 
Ілгері мал айдайтын аттанатын 
Іріктеп батырларын екіге бөлді. 

Аралап батырларын теріп алып, 
Дуылдап ту көтеріп қол жөнелді. 
Қол бастап Саржан төре жүріп кетті, 
Шапқанша елді қашан сабыр етті. 
Арада күндіз-түні бірдей жүрігі, 
Кектескен ел шетіне келіп жетті. 
Алғашқы Саржан төре қашқан жұртқа 
Күн бата қоналқаға тура келді. 

X X X 

Бодықпен атысқан жұрт осы келген, 
Шалғынға шатыр тігіп тура жүрген, 
Сайрандап Саржан төре қата тұрсын, 
Хабар ал жәбір көріп қалған елден. 

X X X 

Хабарсыз қапыда ел жаталсын ба 
Бодыққа қос атпенен хабар кетті. 

Қарт Бодық жатыр еді шырт ұйқыда, 
Ел жатқан, ояу жан жоқ, бәрі ұйқыда 
Түс көріп Бодық батыр шошып тұрды. 
«Қотанға кездесті» деп бір оқиға. 

Жинап ап елдің бәрін айтты түсін: 
—Шошынып мен түсімнен кетті есім, 
Бір қатер тағы бізге бар ғой, деймін 
Жан қалмай күн шыққанша ел жиналсын. 
Ат мініп қарулансын азаматтар, 
Бос сөз деп салақсымай тез дайындалсын. 

X X X 

Түсімде бір ит көрдім ала мойнақ, 
Артынан көк ит келді көзі жайнап, 
Қалың ит қаптап кетіп ортаға алды 
Серпілтіп шетке қарай шықтым айдап. 

Түсімнің мен көрген осы нағы. 
Түскен жоқ қапқан менен тістің дағы, 
Хауіпсіз қам отыру дұрыс емес, 
Қайткенде шешілмекші істің ағы. 

X X X 

Тамаша Бодық батыр бір түс көрді, 
Ерттетіп Кербезкерді байлап қойды. 
Күн шығып таң азаны болған кезде 
Шапқыншы қос атпенен жетіп келді. 

Ентігіп белдеуге әкеп атын байлап, 
Есіктен сәлем беріп кіріп келді. 
Сөйлеуге аузы келмей, кемсең қағып, 
Бодыққа мұңын айтып жылай берді. 

X X X 
Отырды Бодық батыр жездей жасып, 
—Жау келіп шапты ма, айтсаңшы ашық, 
Отыр ғой мына халық естісін, 
Түн қатып нағып жүрсің түсің қашып. 

X X X 
—Қалың қол кеше түсте Саржан келді, 
Ауылға «Абылайлап» шауып кірді. 
Өшіккен өзіңізге кекпен келіп, 

Қисынын қан жол төре тауып кетті. 
Қарт Бодық сұп-сұр болып жігерленді, 
Бөрте өліп қалған елі жәбірленді, 
Артынан «өзгелерің келе бер» деп 
Орғытып Кербезкермен жүре берді. 

Биікке шауып шықты Бодық батыр, 
Қармыста шатыр тігіп Саржан жатыр, 
Көз салып алды-артына қуғыншының 
Абайлап бәрін байқап көріп отыр. 

X X X 

Отырды Бодық батыр аттан түсіп, 
Көңілі бір төмендеп, бірден өсіп, 
Көрейін көпшілікпен ақылдасып, 
Отырды ойға батып, аттан түсіп. 

Соңынан келгендер де жақындасты, 
Бодық та жолдасымен ақылдасты, 

Өшігіп кек алуға келген Саржан 
Әуелі өзі бұрын шапсын десті. 
Қосылып Бодық ердің бұл сөзіне 
Көпшілік те бір шешімге тоқайласты. 

X X X 

—Сөзім бар,—деді Саржан,—менің көпке, 
Қате айтсам, қате айттың—деп мені сөкпе, 
Мен Саржан, анау Бодық жетпіс жаста 
Жеңдім деп мақтанып жүр жекпе-жекте. 
Бодыққа кісі салып сөйлесейік, 
Соғысып шатылмайық енді текке. 

Толық қып сауытымның құнын берсе, 
Ат-шапан айыбым деп жолын берсе, 
Егерде бұл құнды теріс десе, 
Құныкер ер Бодықтың өзін берсін. 
Мен даяр ендігісін өзі білсін. 

X X X 

Қоныс би, алдыр хабар Бодықтан бір 
Сөзімнің әлгі айтылған негізін біл. 
Бұл сөзді жөн көре ме, мін көре ме, 
Айтқанын ол батырдың көңіліңе іл. 

Орнынан Қоныс шапшаң түре келді, 
Далада жиылған көрді елді. 
Отырған Бодық батыр үйге келіп, 
Жағалай отырғанға сәлем берді. 

Қоныс би тілді безеп сөйледі енді.; 
—Жіберді, Бөке, сізге Саржан інің 
Сауыттың үзілген сол кірісіне, 

Толық қып сауытына құн сұрайды 
«Бермесе, шабам»—деді қалған үйін. 

X X X 

Мен Саржан, атам Абылай білсін—деді, 
Бермесе өнерімді көрсін, — деді. 
Құн беруді көпшілік теріс,—десе 
Бодықты ортасынан берсін,—деді. 

X X X 

Тоқтатты «осылай»—деп Қоныс сөзді 
Естіген көпшіліктің зәресі ұшты. 
«Дауылдай толқын соққан түрі жаман 
Берейік сауытының құнын»—десті. 

X X X 

Байланды осы сөзге елдің жағы, 
Жиналған көпшіліктің сынды сағы, 
Ішінен Бодық батыр ойға батты, 
«Бұл жолы аса ма,»—деп Саржан бағы. 
Өзіне-өзі Бодық қайрат беріп, 

Түбінде ашылар деп істің ағы. 

X X X 

Сол жерде Қоныс өзі жалғыз қалды, 
Көпшілік кеңесуге оқшау барды. 
«Елшіні қандай сөзбен қайтарамыз»,—деп 
Қарт Бодық көпшілікке ақыл салды. 

X X X 

—Соғысып тәуекелдеп көреміз бе, 
Тілегін бұл төренің береміз бе? 
«Сауытқа құн беріпті» деген атақ 

Жүрмей ме таңба болып сүйегімізге. 

Өлтірді жолбарыстай ерімізді, 
Елін шапты, жаулады жерімізді. 
Ел қалай бер деп қамап отыр бәрімізді, 
Саржанның сауытына құн төлесек, 
Құдай да дұрыс демес мұнымызды. 

Өмірдің өткізіп ем мен талайын, 
Саржаннан не өлейін, не қалайын, 
Бөртеден менің жаным артық емес, 
Төреге жекпе-жекке мен барайын. 

X X X 

Қонысқа Бодық келді жауды күткен, 
Ар басып бірін-бірі аңдып іштен, 
Атақты ерім өлді, ел шабылды, 
Төреңе айт, түк онбейді бұл ерегіспен. 

Май ішкен ұл табам деп менің шешем. 
Саржанның біледі өзі, Бодық десең, 
Құдайдың берген бас та болса, 
Саржанның топтай қылып басын кесем. 

Қашқын сарт, қанды балақ неге өшікті, 
Төреңді жібер мұнда, өлсін десең. 
Шаппасын екі жақтан жігіт-желең. 
Майдан жер екеуімізге анау белең. 

Саржанның менен алар кезегі бар. 
Ол бұрын атсын, мен кезек берем. 
Күші асса, өлтірсін кеп Саржан мені 
Егерде тірі қалсам кейін көрем 

Жеңілсем, шарам бар ма, басты берем, 
Асқар тау, ұзын өлке жерді берем. 
Құнына садағымның қосымшалық 
Көшіріп айыбына елді берем. 

Бөртені өлтіргені бойына құт, 
Қайтарып шапқан малды берсін төрең. 

Рулы ел, ұялы терек біз де ерміз 
Шатаспай елмен текке қайтсын төрең. 
Қызығын жетпіс жастың бір көрейік, 
Қалауын өзі таңдап алсын төрең. 

Бодықтың сөзін естіп Қоныс кетті 
Аяңдап Саржан ерге жетіп келді, 
Отырған жауап күтіп көпшілікке 
Қоныс би естігенін баян етті: 

—Бодыққа айттым барып, сәлеміңді 
Жеңілмей берер емес тілегіңді. 
Бодықтың сөзі күшті, көңілі,—десті, 
Қайтарды көтерілген жүрегімді. 

Бөртенің Саржан құнын берсін,—деді, 
Орнына алған малды салсын,—деді, 
Ерліме шапқан малды қайырмаса, 
Мен даяр Саржан батыр келсін,—деді. 

X X X 

Әкесін өлтіргем жоқ қашқын сарттың 
Шатаспай қанжол төрең қайтсын,—деді. 
Кездеспей кері қайтайық тілімді алсаң 
Шошыдым қарт Бодықтың түр қалпынан. 
Бодықтың әруағы басты мені, 
Алғызбас саған оңай, төре сұлтан. 

X X X 

Саржанға бұл сөзді естіп ашу кірді, 
Бүйрегін ашу кернеп билей берді, 
Садағын белге байлап, сауытын киіп 
Долданып атқа мініп жөнелді енді. 

Ақылға ашу шіркін ерік бермей, 
Ақырып майдан жерге барып тұрды, 
Келгенін бұл Саржанның көрді Бодық 

Кілегей қара бұлттай төнді Бодық. 

Үш жерден кер айылдап мықтап тартып 
Үстіне Кербезкердің мінді Бодық. 

Найзасын найзағайдай жылтылдатып 
Саржанға Бодық батыр келді жетіп. 

X X X 

—Мен қара, Саржан батыр, сен төресің, 
Атаңның басын Саржан өңгересің, 
Жүрегің қан ішпесе басылмайды, 
Затыңмен ел шабуды жөн көресің. 

Бер; депсің қарт Бодықты, егесіме 
Мен келдім, көрімдікке не бересің? 
Бодыққа Саржан айтты мен төремін, 
Қойдай ғып құдай берсе өңгеремін, 

Жеңілсең, Бодық батыр, не бересің 
Еліңе мен жеңілсем құн беремін. 
Жарайды,—деді Бодық ,—Саржан төрем, 
Жылайды Саржан десе жалпы көлем, 

Ажалдан адам қашып құтылмайды, 
Ажалым сенен болса, ақыры өлем. 
Ие бол өз сөзіңе батыр болсаң, 
Жеңілсем мен де садағыңның құнын берем. 

X X X 

Серттесті екі батыр қол ұстасып, 
Екеуі екіжаққа барды қашық, 
Екі жақ екеуіне қарап тұрды 
Қайсысы алады,—деп күшті асып 

Мінгені екеуінің екі тұлпар 
Тұяқтар ойнақтайды жерді қазып, 
Шақырып руынан әруағын 
ЬІшқынтып аттарына қамшы басып 
Майданда екі батыр найзаласты, 
Алмақ боп бірін-бірі жанталасты, 
Ала алмай бірін-бірі аласұрып 
Көздері екеуінің қанталасты. 

Күштерін екі батыр шамаласты 
Екеуі шығып кетті жекпе-жекке, 
Өліспей кетер емес бірі текке. 
Найзасын бірі шаншып, бірі қағып, 
Алысып, аласұрып жатыр шетте. 

Ашулы арыстандай екі батыр 
Беріспей бір-біріне тектен-текке. 
Саржанды шанышты Бодық сырттан түйреп 
Тоқтатпай кетті шауып шаба сүйреп, 

X X X 

Шіреніп бірер қабат толған еді, 
Саржанды баса алмады еркін билеп, 

Қолына батыр Бодық садақ алды, 
Бірі ілгері, біреуі кейін қалды, 
Кезек беру ежелден ерлер салты 
Бодық бұрын атуға кезек алды. 

Ердің қасы жүректің тұсы ғой деп 
Қорамсаққа шіреніп қолды салды, 

Кезегін енді келіп Саржан алды, 
Бодықты жалғыз оққа қия алмады. 
Бодықтың қорамсағын көзбен атып, 
Мәртікпен жанын оның сый қылғаны. 
Ақырып Бодық қайта атпақ еді, 
Бұл жолы осал жерін таппақ еді. 
—Қарашы қорамсақта оғың бар ма? 
Деп Саржан Бодыққа иек қаққан еді. 

X X X 

Шақырды Саржан төре бері кел деп, 
Бітімге ал келейік Бодық ер деп, 
Жетпісте жеңсең мені күшің асып 
Саржанның бүгінгі күні өлген күні, 

Кездестім екінші рет сенімен 
Өлімі ер Бөртенің болды менен 
Н а р өлсе бұға, ер өлсе де құны бар деп 
Не керек енді Бодық пәлен-түген. 
Саржан төре отыр жасып, 
Мақалдап майда тілмен Бодық батыр 
Бастады әңгіменің бетін ашып, 

X X X 

«—Елімді шаптың, төре, қайта-қайта 
Өшіктің мұнша неге мал мен жайға. 
Құтырған жолбарыстай елге шауып, 
Ерліктен қандай Саржан таптың пайда? 
Өлтірдің Саржан менің бауырымды, 
Шулатып шаба бердің ауылымды, 
Төгілер толған нәрсе деген осы 
Алғыздың бүгін келіп сауырыңды. 
«Асқанға-тосқын» деген мақал да бар 
Сөйле енді көңілдегі бар сөзіңді». 

X X X 

«—Өлтірдім Бодық сенің бауырыңды 
Танбаймын шаптым рас ауылыңды, 
Аттандым кегім үшін Тінәліге 
Он ерім құнсыз кеткен өткен күнде, 
Өлтірген ерлерімді азаппенен 
Қан қатқан сол себепті жүрегімде, 

Жылқы алып көңілді боп кегім бітіп 
Бетімді қайттым елге түзедім де. 
Біреуді біреу білмес қараңғыда, 
Бөртені мен өлтірдім кез келдім деп, 
Күші асса өлтіретін ердің жолы, 
Бөртеге сірә Саржан кінәлі ме? 

Не керек өткен істі қайта айтып, 
Келмейді өлгеп Бөрте енді қайтып, 
Қояйық ерегісті екі жақ та 
Қайтеміз енді сөзді көп ұзартып. 

X X X 

Сөйледі Бодық батыр ойды түйіп, 
Көпшілік тыңдап тұр бәрі ұйып. 
Берейік сөз кезегін Қоныс биге 
Емес қой ол шешенің сөзге тұйық. 

Саржан айтты Бодықтың сөзі дұрыс, 
Болмасын бұдан былай ұрыс-соғыс, 

Ақылмен кеңінен ойлайық 
Сөз берілді, сөйле Қоныс. 

X X X 

Қоныс би кеңінен толғап сөз бастады, 
Қоныстан басқалары жақ ашпады, 
Бұрынғы мақал-мәтел теріп сөйлеп, 
Аузынан кесек-кесек сөз тастады. 
Сөзіне Қоныс бидің құлақ салып 
Біреуі оң-теріс деп таласпады. 
Мысал ғып өткендердің әңгімесін 

Ұзатпай сөзді Қоныс қысқа ұстады: 

— Саржаннан інің Бодық тапты қаза 
Тұтамыз бәріміз де болып аза. 
Саржанды кәрі Бодық алды деген 
Бұл дағы ханзадаға үлкен жаза. 

X X X 

Билікті Қоныс айтты анық берсе, 
Көпшілік мен айтқан сөзге ерсе 
Ереже бұрынғының жолыменен 
Жүз жылқы Бодыққа Саржан берсе. 

X X X 

Бір терең Бодық батыр кірді ойға, 
Бітімді ойлайды да бұзды қайта, 
Құң үшін ер Бөртеге жүз жылқы алып 
Олжа деп қызығудан шықпас пайда 

Бітімді Бодық батыр қайталады, 
Көпшілік не айтады деп анталады. 
Бодықтың ойын Саржан іштей сезіп. 
Бодыққа шошығандай батыр бір шалт қарады, 

Сонда Бодық сөйледі, 
Қызыл тілді безеді, 
Бұзылғанын Бодықтың 
Саржан төре сезеді: 

—Тоғай көркем көрінер, 
Жас жапырақ гүлімен. 

Өзен көркем көрінер, 
Сылдырап аққан суымен 

Көрінеді ер көркем, 
Ел қорғайтын ерімен. 

Сол ердің б ір і -Бөрте еді 
Бөртенің көрдік өлімін, 

Жүз жылқы алып құн үшін 
Байымаймын онымен, 
Топжарғанды аламын 
Бітеді құны сонымен. 

Жолдасың мен өзіңе 
Бердім Саржан ұлықсат, 
Жүре бер енді жөніңе 

Наразы болсаң бұл сөзге 
Шабарсың тағы күшіңмен. 
Отырды Бодық шалқайып 
Бітіріп сөзді осымен. 

Үлкені бес атаның ақылдасты, 
«Дұрыс», деп Бодық сөзі мақұлдасты. 
Бөртенің жол торуы қате болды, 
Құртты ғой соныменен ақыр басты. 

Бірақ та құнын сұрау ата жолы, 
Құптаймыз бәріміз де бүгін оны. 
Білеміз Саржан ер елі үшін, 
Жауына әр уақытта болған зәрлі. 

Қазақта бұл Саржандай бүгін ер жоқ, 
Арқада бұл жалғанда жанат жер жоқ. 
«Бересің құны үшін Топжарғанды, 
Еліңнің бүтіндігі қалған жол боп.» 

Ту ұстап, батыр Саржан қош айтысты елмен, 
Жортады өзі келген сол бір белмен. 
Даңқына барша қазақ сүйсінеді, 
Қорғар деп дұшпандардан елі сенген, 

X X X 

Ауырды бір күндерде Бодық кәрия 
«Өлем» деп елді жинап айтты жария. 
Бораншы Бәйімбеттің, басын қосып, 
«Өлем» деп арыздасты ел-жұртына. 

Науқасы қарт Бодықтың болды нашар, 
Жүруге бет түзелді қайтпас сапар. 
Құлақ естір жер-жердегі елдің бәрі 
Бодықтың науқасынан алды хабар. 

Келіп жатыр сүйек-шатыс құдандасы, 
Сыбайлас қатар жүрген замандасы, 
Шақырып алдын алып келгендермен 
Қол ұстап кешу айтып арыздасты. 

X X X 

Бодықтың қолын ұстап батыр Орман 
Арналып туған ер ең елге қорған 

Тағдырға тура келген шара бар ма, 
Жолыңа қылар едім жаным құрбан. 

X X X 

Жылады Орман өксіп басып бетін, 
«—Қалды»—деп артыңдағы елің жетім. 
Жүретін кейінгілер әңгіме қып 
Айтатын бар ма, Бөке, өсиетің? 

X X X 

Пайда елде, Орман батыр, зиян менде, 
Зияным тиді жаста талай елге, 
Бір көйлек бұйырғаны дүниеден 
Түсе ме бірге барып бірі көрге. 

X X X 

Бұзбаңдар ұйымыңды қымбатты елім, 
Айтатын өсиетім мен сендерге. 
Сенбеңдер саналы ерлер бұл жалғанға, 
Мастанба елді шауып жылқы алғанға. 

Түзу жүр кейінгі жас зұлым болмай, 
Ел шауып жәбірлеуте құмарланба. 
Қол ұстап қош айтысты Бодық елге 
Келмеді содан кейін қайтып тілге. 
Арулап, таза жуып қойды апарып, 
Арналған әуелдегі жербесікке. 

X X X 

Осындай өткен күнде заман болды, 
Бірі-батыр, кейбіреу қабан болды. 
Демейді айтушылар өтірік деп, 
Осымен Саржан-Бодық тамам болды. 

